
Л І Н Г В І С Т Ы Ч Н Ы  К О Н К У Р С

ЗАДАННІ-ТЭСТЫ

№1. Якія спалучэнні слоў могуць ужывацца ў сказах?
	1) высокі хлопчык
	4) высокае хлочыкам

	2) высокая хлопчык
	5) высокага хлопчыка

	3) над высокім хлопчыку
	



	А) усе.
	Б) 1, 5.
	В) 2, 3, 4.
	Г) 1, 4, 5.



№2. Чым заварвала мама чай для дзяцей у вершы Міколы Маляўкі “Чай ад мамы”? Адзначце патрэбны сінонім.
Мама чаю не купляла,
Мама мела свой запас – 
Святаяннікам, бывала, 
Чай заварвала для нас.

	А) валошкамі
	Б) зверабоем
	В) хмелем
	Г) ліпавым цветам
	Д) рамонкамі



№3. Як чытаюцца вылучаныя літары ў вершы Паўлюка Пранузы “Мяккі знак”?
Ж падобна на жука.
Ф надзьмула шчочкі.
Быццам хто ў адну злучыў
Роўныя кружочкі.

	А) жэ, фэ;
	Б) жа, эф;
	В) жа, фэ;
	Г) жэ, эф; 
	Д) жы, фы.



№4. Як чытаюцца вылучаныя літары ў вершы Паўлюка Пранузы “Мяккі знак”?
Т – нібыта малаток.
А – нібыта хатка.
С – як тоненькі сярпок.
Мяккі знак шукае Натка.

	А) тэ, сэ;
	Б) та, эс;
	В) та, сэ;
	Г) ты, эс; 
	Д) тэ, эс.



№5. Пра каго расказвае ў апавяданні “Шурава крыўда” Лідзія Арабей?
	А) пра дзяўчынку Шуру
	Б) пра хлопчыка Шурыка



№6. Пра што расказвае ў апавяданні “Смелы падбел” Уладзімір Арлоў?
	А) кветку
	Б) дрэва
	В) воблака



№7. Якое мужчынскае імя трэба дадаць да слова “пець”, каб атрымаўся фразеалагізм са значэннем ‘прыкідваючыся няшчасным, скардзіцца на сваю долю’?

	А) Пранцысь.
	Б) Базыль.
	В) Лазар
	Г) Нікадзім. 
	Д) Міхась.



№8. З кім параўноўвае хлопчыка Віцьку Станіслаў Шушкевіч у вершы “Непамыцька – хлопчык Віцька”?
Гляньце вы на Віцькаў твар.
Пэўна, Віцька, камінар?
Брудны, чорны, закарэлы,
Толькі лоб пад шапкай белы.

	А) з тым, хто займаецца камерцыяй;
	Г) з чысцільшчыкам комінаў;

	Б) з рабочым, які абчэсвае камяні; 
	Д) са спецыялістам па кладцы печаў.

	В) з рабочым, які фарбуе будынкі;
	



№9. Чым утвараецца гук, які абазначаецца на пісьме размоўным словам “бзык”?
А) Яловымі лапкамі, якія крышацца, ломяцца пад нагамі.
Б) Крыламі насякомых у часе палёту.
В) Шорганнем прадметаў, ног, ударамі чаго-небудзь.
Г) Дзвярамі пры трэнні.
Д) Рухам паветра праз вузкую адтуліну.

№10. Пра які дзень года радкі з верша Мар’яна Дуксы?
Весела – не да навукі, 
школа ад смеху звініць.
Радуйцеся, манюкі, – 
сёння можна маніць!

	А) 1 студзеня
	В) 8 Сакавіка
	Д) 1 красавіка

	Б) 23 лютага
	Г) 1 Мая
	



№11. Пра якую біблійную Дзявятую запаведзь гаворыцца ва ўрыўку з апавядання Зосі Жукоўскай “Дзесяць запаведзяў”?
	“Не кажы няпраўды, не нагаворвай на свайго таварыша. Нават не слухай, калі табе расказваюць плёткі пра тваіх сяброў або проста знаёмых. Бруднымі словамі ты пэцкаеш сваю душу і скарачаеш сваё жыццё. Ад гэтага людзі нават пачынаюць хварэць”.

А) “Не крадзі.” Б) “Не забівай.”
В) “Не рабі сабе куміра і не стварай ніякага вобраза таго, што на небе ўверсе, што на зямлі ўнізе і што ў вадзе ніжэй зямлі, – не пакланяйся ім і не служы ім…”
Г) “Не сведчы фальшыва.”
Д) “Шануй сваіх бацьку і маці, і добра будзе табе, і доўга пражывеш на зямлі”.

№12. Якія месяцы на паўднёвых курортах прынята называць “бархатным сезонам”?
	А) студзень, люты; 
	Г) ліпень, жнівень;

	Б) сакавік, красавік; 
	Д) верасень, кастрычнік.

	В) май, чэрвень; 
	



№13. Што пакінула сонца з верша Петруся Макаля?
Як бохан, днее сонца за бугром, 
Пакінуўшы свае начныя спраты. 
Перад яго зіхоткім алтаром
Знікаюць туманы, нібы піраты.

	А) стра́хі, жа́хі;
	Г) бутэлькі спрайту;

	Б) штосьці страчанае;
	Д) забавы.

	В) патаемнае месца, тайнік;
	



№14. Укажыце, чым адрозніваюцца сказы: Ён быў чалавек добры і Ён чалавек добры.
А) Наяўнасцю матэрыяльна выражанай (першы сказ) і нулявой звязкі (другі сказ).
Б) Зместам.
В) Тым, што наяўная і нулявая звязкі прыпісваюць дзейніку розныя прыметы.
Г) Тым, што наяўная і нулявая звязкі адну і тую ж прымету прыпісваюць дзейніку ў розным часавым плане.
Д) Тым, што наяўная і нулявая звязкі прыпісваюць дзейніку адну і тую ж прымету.

№15. Якую прапушчаную літару трэба ўставіць, каб слова гру…ка мела наступнае лексічнае значэнне: “Невялікая, звычайна кафельная, пакаёвая печ”: 
	А) літару з
	В) літару б
	Д) літару д

	Б) літару ш
	Г) літару п
	



№16. Укажыце, на аснове чаго створаны каламбур у наступным урыўку з п’есы Кандрата Крапівы “Зацікаўленая асоба”.

С т р а м і л і н. Што ж ты тут робіш адна?
Н а д з е я. Выйшла паветрам падыхаць. Месяц вельмі ж прыгожы сёння.
С т р а м і л і н. А дзе ж твой месяц ходзіць – па небе ці па зямлі?

	А) на аснове метафарычнага пераносу значэнняў;

	Б) на аснове метанімічнага пераносу значэнняў;

	В) на аснове сінекдахальнага пераносу значэнняў;

	Г) на аснове аманіміі;

	Д) на аснове паранамазіі.



№17. Укажыце аўтара і імя гераіні, пра якую ён напісаны наступныя радкі.
Як маліны яе губкі,
А твар, як лілея,
Як дзве зоркі, яе вочы,
Гляне – свет яснее.

	А. Максім Багдановіч
Б. Аркадзь Куляшоў
В. Іван Мележ
Г. Янка Купала
Д. Якуб Колас
	1. Паўлінка
2. Бандароўна
3. Алеся
4. Ядвіся
5. Ганна



№18. Адзначце назву кнігі, якая мае “расліннае” паходжанне? 
А) Лемантар.
Б) Буквар.
В) Дыярыуш.
Г) Каран.
Д) Біблія

№19. Якое слова неабходна ўставіць, каб страфа з верша Леаніда Дранько-Майсюка атрымалася лагічна правільнай?
Багіня Ляля, … багіня,
Цяпла багіня і гаспадыня,
Не маладзіца – яшчэ дзяўчына,
Не дакранайся – глядзі вачыма!

А) вясны Б) лета В) восені Г) зімы

№20. Якой часцінай мовы з’яўляецца слова калі ў сказе Калі ўжо прыйдзе тое лета?
А) назоўнік Б) прыметнік В) займеннік Г) прыслоўе Д) злучнік

№21. Адзначце слова, у якім выдзелены кампанент грэчаскага паходжання выражае паняцце ‘азотны’, ‘мае адносіны да азоту, азотнай кіслаты’:
А) петраграфія  Б) спелеафауна  В) нітралак  Г) гідранасос Д) літасфера 

№22. Адзначце радок, у якім выдзеленыя кампаненты грэчаскага паходжання выражаюць паняцці ‘прасторавы’, ‘аб’ёмны’:
А) макрарэльеф, макраэлемент; 
Б) палеавулканізм, палеафаўністыка;
В) магнітаоптыка, магнітасфера;
Г) мегават, мегацыкл;
Д) стэрэапраектар, стэрэаэфект.

№23. Адзначце, як у пачатку ХХ стагоддзя ў навуковых працах называлі дзеепрыметнік:
А) форма варунковая; Б) форма тэрміновая; 
В) форма абавязковая; Г) форма провінцыяльная; 
Д) форма вытворная. 

№24. Адзначце, які раздзел мовазнаўства ў пачатку ХХ стагоддзя называўся ‘складня’:
А) фанетыка; Б) арфаграфія; В) словаўтварэнне; Г) марфалогія; Д) сінтаксіс. 

№25. Адзначце два тэрміны, якімі у пачатку ХХ стагоддзя ў навуковых працах называлі ‘словазлучэнне’:
А) зварот выгавору; Б) зварот мовы; 
В) дзеепрыметны зварот; Г) зварот да чытача; 
Д) зваротак. 

№26. З якім значэннем ужываліся ў сказах пачатку ХХ стагоддзя словы ‘гаманок’, ‘зык’, ‘галасок’:
	1. Усякае слова складаецца з частак, каторые называюцца складамі, а склад з зыкоў, то-е галаскоў. 2. Досьць былоб выўчыцца літары, а тады пішы толькі тыя літары, якія азначаюць чутыя гаманкі.
А) са значэннем ‘інтанацыя’; Б) са значэннем ‘прыстаўка’; 
В) са значэннем ‘гук’; Г) са значэннем ‘націск’; 
Д) са значэннем ‘літара’. 

№27. Якую часціну мовы ў пачатку ХХ стагоддзя называлі ‘рэчэвік’?
А) прыназоўнік; Б) прыметнік; 
В) лічэбнік; Г) назоўнік; 
Д) дзеяслоў. 

№28. Які даведнік у пачатку ХХ стагоддзя называлі ‘слоўнік месны’?
А) этымалагічны слоўнік; Б) тлумачальны слоўнік; 
В) дыялектны слоўнік; Г) арфаэпічны слоўнік; 
Д) фразеалагічны слоўнік. 

№29. Якія з прапанаваных слоў утварыліся ад слова бусел?
1) Буслаў, 2) бусліны, 3) бусліха, 4) буслянка, 5) бусляня.

А) 3, 4, 5; Б) 1, 2; В) 3, 5; Г) 2, 3, 4, 5; Д) усе словы

№30. У якіх сказах словазлучэнні з займеннікам самы (самая, самае) выражаюць ‘меру, ступень праяўлення якасці, прыметы дзеяння’.
	1. Настала часіна другая, усё родніцца сёння хутчэй, а самая радасць людская, што сэрцы да сэрцаў бліжэй. (П. Броўка) 
	2. Вінгеля мы ўбачылі ў самай гушчыні кустоў. (К. Чорны) 
	3. Гарохам сыпле Богут словы, а самы тон яго прамоў то памяркоўны, то суровы. (Якуб Колас) 
	4. “Адтуль, адтуль заходзь – там самая рыба ходзіць!” – радзіць дзед. (М. Лынькоў) 
	5. Другая частка песні была спакайнейшая, але самы спеў яшчэ мацней хапаў за сэрца. (Якуб Колас)

А) ва ўсіх сказах Б) 1, 4; В) 2, 3, 4; Г) 3, 5; Д) 1, 4, 5.

№31. У якіх сказах маюцца словазлучэнні з азначальнымі займеннікамі?
	1. Такіх дубоў цяпер рэдка дзе ўбачыш. (Я. Колас)
	2. Сама вёска стаяла на невялічкай палянцы сярод лесу. (Я. Колас)
	3. Пятрусь і Міхась вывучылі ўвесь буквар. (Я. Колас)
	4. На ўсю зіму вось на гэту Ціт наш выпісаў газету. (К. Крапіва)
	5. Цягнік прыпыніўся ля самага семафора (П. Кавалёў)

А) ва ўсіх сказах Б) 2, 5; В) 3, 4; Г) 1, 2, 3, 4; Д) 2, 3, 4, 5.

№32. У якіх сказах словазлучэнні з азначальнымі займеннікамі ўказваюць на плошчу?
1. З усяго павета з’язджаліся сюды сяляне. (К. Чорны)
2. Зазвані моцна, звон, загудзі, каб пачулі цябе на ўвесь край. (М. Чарот)
3. Блізкая страляніна ўзрушыла ўсіх, зблытала ўсе планы, усе наметкі на бліжэйшую дарогу. (М. Лынькоў)
4. Амаль усе сцены і платы ў вёсцы размалёваны яго рукой. (З. Бядуля)
5. Ад самае раніцы рэспубліканцы маўчалі. (Э. Самуйлёнак)

А) ва ўсіх сказах Б) 1, 2, 3; В) 1, 2, 4; Г) 4, 5; Д) 2, 3, 4, 5.

№33. У якіх сказах маюцца словазлучэнні з займеннікам другі (у значэнні “іншы”).
	1. Другі рабочы Сцёпкаў дзень пачаўся не вельмі ўдала. (Я. Колас)
	2. Тут ужо Мудрэйка спусціў нос і пастараўся пусціць гаворку ў другі бок. (К. Чорны)
	3. І зробіць яшчэ Сцёпка такія выбрыкі ў паветры, што і артыст другі пазайздросціць. (Я. Колас)
	4. Заняткі ў школе пачаліся другога верасня. (Я. Колас)
	5. Другі баран – ні “бэ” ні “мя”, а любіць гучнае імя. (К. Крапіва)

А) ва ўсіх сказах Б) 1, 3, 4; В) 1, 2; Г) 2, 3, 5; Д) 4, 5.

№34. Колькі намінатыўных (назыўных) сказаў выкарыстаў Якуб Колас?
	1. Цёплы вечар. Ціха ўсюды. На заходзе сонца. (“Рольнік”) 2. Круглае поле. Узгоркі, каменне. Лес па краях, як сцяна. (“Могілкі”) 3. Ціха. Ночка. Нічагутка навакол не дрогне, хіба толькі дах ціхутка, як стары, застогне. Вёска спіць – пара глухая. Позняя часіна. Не спіць толькі маладая ў школцы дзяўчына. Свеціць лямпа перад ёю, ціха, бы ў магіле. (“Школьная работніца”). 

А) ніводнага Б) 5; В) 6; Г) 7; Д) 8.

№35. Колькі намінатыўных (назыўных) сказаў выкарыстаў Якуб Колас у радках з верша “Песняй вітаю я вас”?
Скінуты межы, свет разгароджан – 
Далеч, бязмежны прастор.
Яснае заўтра, дзень наш прыгожы,
Досвіткі, тысячы зор!

А) адзін; Б) два; В) тры; Г) чатыры; Д) пяць.

№З6. Як называюць у мовазнаўстве падкрэсленыя сказы?
	Ноч, цемра, глухмень…Мерна і аднатонна падаюць кроплі вады з акна і гулка шлёпаюцца аб сырую зямлю. (Якуб Колас)

А) безасабовыя; Б) намінатыўныя; В) пэўна-асабовыя; Г) няпоўныя;
Д) назыўныя.

№37. У якіх словах ёсць гукі, што вымаўляюцца без удзелу галасавых звязак.
1) кватарант; 2) засыхаць;3) механізм;
4) поўны;5) лінгвістычны

А) ва ўсіх; Б) 1, 3, 5; В) 2, 4; Г) 1, 2, 3, 4; Д) няма такіх слоў.

№38. Развітальную вечарынку з таварышамі ў доме жаніха перад вяселлем называюць – хлапечнік. А якое слова выкарыстоўваецца ў літаратурнай мове для называння такой вечарынкі ў хаце нявесты?

А) дзявоцтва; Б) дзявочнік; В) дзявічнік; Г) дзяўчоначнік; Д) дзядзькаванне.

№39. Якога мужчыну называюць дзябёлым?
А) худога, нягеглага; Б) высокага, стройнага;
В) галоднага, змарнелага; Г) укормленага, сытага;
Д) вясёлага, жартаўлівага.

№40. Што можа азначаць, калі чалавек гаворыць Я выспаўся?
	1) “я спаў” (нейкі час);
	4) “я хачу, каб мой суразмоўнік ведаў пра гэта”;

	2) “я не сплю”(больш, цяпер);
	5) “я хачу есці”.

	3) “я не хачу спаць”;
	



А) усе варыянты правільныя; Б) 2, 3, 4; В) 5; Г) 1, 2, 4, 5; Д) 1, 2, 3, 4.

№41. Адзначце крыніцу матывацыі, якая стала базай утварэння метафарычных выразаў жорны дзён, ружанец гадоў: 
А) найменні побытавых рэчаў; Б) назвы тканіны, вырабаў з палатна;
В) назвы прыродных з’яў; Г) найменні воднай прасторы; 
Д) назвы транспартных сродкаў.

№42. Адзначце, на што паказвае эпітэт у выразе калінавы мост, на якім герой-вызвольнік беларускіх казак змагаецца са шматгаловым Змеем, ці Цмокам?
А) на матэрыял, з якога змайстраваны мост;
Б) на чырвоны колер моста; В) на цвёрдасць моста; 
Г) на вышыню моста; Д) на прыгажосць моста.

№43. Выберыце адпаведнае тлумачэнне вылучанага метафарычнага слова.
Завяла мяне ты ў нерат,
Не пайду назад. Наперад!
Бо прыняў як пакаранне 
Тваё цяжкае прызнанне. 
В. Гарановіч
А) ‘лёс, доля’; Б) ‘сталая пара жыцця, старасць’
В) ‘пастка, жыццёвы тупік’; Г) ‘лясныя нетры’; 
Д) ‘сярэдзіна жыццёвай дарогі’.

№44. Адзначце правільную форму назоўніка каляя (назоўны склон, множны лік):
А) каляіны; Б) калеіны; В) кале́і; Г) каляі́; Д) кальі.

45. Што накіраваўся збіраць айцец Глеб з твора Ул. Гніламёдава “Уліс з Прускі”?
	Па вуліцы праязджаў у сваім дубовым вазку, грузна калдыбаючыся на ўхабінах, айцец Глеб – бацюшка мясцовага прыхода, накіроўваўся збіраць асяніну.
А) мяса асятра;
Б) доўгія тонкія вусікі на каласах жыта, ячменю, пшаніцы;
В) тое, што асыпалася з гары ў выніку рабурэння пароды;
Г) вэнджанае прасоленае мяса;
Д) восеньскі ўраджай бульбы, капусты, буракоў і інш.

№46. Ірынка знайшла 1 баравік, у Максіма ў кошыку аказалася 3 лісічкі, Вася далучыў да агульнай колькасці тузін сыраежак, а Вера – чортаў тузін казлякоў. Колькі ўсяго грыбоў назбіралі дзеці?
А) дваццаць пяць Б) дваццаць шэсць В) дваццаць восем
Г) дваццаць дзевяць Д) трыццаць

№47. Як называюць драматурга, які піша вадэвілі?
А) вадэвілянт Б) вадэвіліст В) вадэвільшчык Г) вадэвілюн Д) вадэвільнік

№48. Прачытайце сказ і вызначце, пра што мог расказваць слухачам Рыгор Шырма?
	Пра яе, душу народа, аднолькава наструнена слухалі Рыгора Шырму і студэнты, і пяць дзясяткаў выкладчыкаў музыкі і спеваў з літаратурна-музычнага факультэта, і столькі сама лінгвістаў, літаратараў, навукоўцаў-філолагаў (Ф. Янкоўскі).

А) пра мову Б) пра баладу В) пра песню Г) пра архітэктуру
Д) пра дысертацыю

№49. Прачытайце сказ і вызначце, хто мог сядзець на плоце?
На плоце каля пчаліных домікаў у цярплівым чаканні сядзелі залацістыя шчуркі і чарназубыя саракапуты (М. Васькоў).

А) птушкі Б) каты В) сабакі Г) пацукі Д) мядзведзі

№50. Адзначце словы, якімі нашы продкі называлі сакавік:
А) травень; Б) веснавей; В) песеннік; Г) паздзернік; Д) пазімнік.

Творчыя заданні

№51. Выпішыце са сказаў абрэвіятуры. Расшыфруйце іх або падбярыце поўны сэнсавы беларускі адпаведнік. Запішыце. 
1. Рэкламаваць БАДы дае дазвол толькі Мінздраў. 2. У апошнія гады значна палепшылася работа АПК. 3. Супрацоўнікі АМАПа павінны многае ведаць і многае ўмець. 4. У МУС функцыянуе аўтаматызаваная база даных. 

№52. Запішыце адказы на наступныя пытанні:
	1. Калі адзначаецца Еўрапейскі дзень моў?
	

	2. Калі пад эгідай ЮНЕСКА адзначаецца Міжнародны дзень роднай мовы?
	

	3. Калі ўступіў дзеянне Закон Рэспублікі Беларусь №430-З “Аб правілах беларускай арфаграфіі і пунктуацыі”? 
	



№53. Падкрэсліце 6 слоў, у якіх на працягу 30-х – 70-х гг. ХХ ст. адбыліся арфаграфічныя змены – замена ненаціскнога о на а, г. зн. не пад націскам пэўны прамежак часу пісалася літара о, а затым стала пісацца літара а. Патлумачце, чым гэта было абумоўлена?

	Карабель, савет, праблема, феадалізм, рэвалюцыя, камунізм, алімпіяда, беларусы, тарфяны, прафсаюзны, параход, таварыш, сацыялізм, рамантызм, васямнаццаць, бальшавік, кінатэатр, баравік, аконны.

№54. Замяніце штучныя, небеларускія словы ў словазлучэннях.
	Да рэдагавання
	Пасля рэдагавання

	цвятная капуста
	

	саставіцель кнігі
	

	вузы дружбы
	

	уцечка вады
	

	“уцечка” мазгоў
	

	учот тавараў
	

	давільны прэс
	

	саветнік рэктара 
	

	скромны наведвальнік
	

	сесіённы перыяд 
	

	пад’ехала палутарка
	

	цікавы субяседнік
	

	бягучы год
	



№55. Выявіце памылкі, дапушчаныя ў прапанаваных сказах. Выпраўце іх і патлумачце.
	1. Каля опернага тэатра ў Мінску стаіць помнік Багдановіча. 2. Усе выкладчыкі ўніверсітэта – вялікія патрыёты сваёй справы. 3. Трэцяя палавіна снежня была для студэнтаў асабліва напружанай. 4. Вадзім прызначыў сустрэчу свайму сябру ў раёне дзевятнаццаці гадзін. 5. Наступіла лета – пара курортнага сезона.

№56. Выявіце памылкі цытавання і іншыя фактычныя недакладнасці ў прапанаваных сказах. Выпраўленыя канструкцыі запішыце.
	1. Калі прыгадваюць імя Афанасія Багрыма, адразу ўспамінаюцца мне першыя радкі яго верша: “Зайграй, зайграй, дзяцюк малы, і ў дудачку і ў цымбалы…” 2. Адно са сваіх жаданняў Янка Купала выказаў у вершы “Ахвяра”: “Маліся ж, дзядулька, да бога, каб я панам ніколі не быў…” 3. Першае віленскае выданне Сымона Буднага – “Малая падарожная кніжка” – выйшла ў 1652 годзе. 4. У якасці эпіграфа да свайго сачынення мне хацелася б узяць словы Якуба Коласа з яго верша “Асадзі назад”: “Толькі ў сэрцы трывожным пачую за радзіму любімую жах, – успомню нашу царкву святую і ваякаў на грозных канях”.

№57. Да прапанаваных лексем запішыце хаця б адно сінанімічнае слова.
	блог
	
	выкшталцоны
	

	бодзігард
	
	гастарбайтар
	

	бодзібілдынг
	
	гжэчнасць
	

	брыфінг
	
	звяздар
	

	бэбісітар
	
	міленіум
	



№58. Запішыце па два прыклады вытворных адносных прыметнікаў разам са словамі, ад якіх яны ўтварыліся.
	Суфіксы
	Пары слоў

	-н-
	камень → каменны, бітум → бітумны;

	-ан- (-ян-)
	

	-ов- (-ев-)
	

	-ск-
	

	-шн- (-ашн-)
	

	-льн-
	



№59. Запішыце, якім членам сказа, паводле аўтарскай задумы, з’яўляюцца выдзеленыя курсівам словы і ў якім склоне яны стаяць.
1. Свіран – традыцыйная гаспадарчая пабудова для хавання збожжа, прадуктаў, адзення, хатняга начыння.
2. Галоўныя члены сказа могуць аддзяляць адзін ад другога даданыя членыя сказа.
3. Ракайль часам называюць стылем у заходнееўрапейскім мастацтве першай паловы ХVIII ст. ракако.
4. Некаторыя даследчыкі лічаць, што лагічны націск прыдае слову менавіта першае месца ў сказе.
5. Па сігналу трывогі ў музей выехала аператыўная група. В. Пруцяневіч, якая здзейсніла злачынства, збегчы не ўдалося.

№60. Запішыце, як называюць асоб:
	1.
	Той, хто займаецца бодзібылдынгам
	

	2.
	Той, хто займаецца або захапляецца боўлінгам
	

	3.
	Аматар дарагіх, эксклюзіўных матацыклаў
	

	4.
	Работнік атэля, які арганізоўвае вольны час кліентаў
	

	5.
	Прыхільнік брэйка; той, хто танцуе брэйк
	

	6.
	Спецыяліст у галіне валеалогіі
	

	7.
	Дасціпны чалавек
	

	8.
	Спецыяліст у галіне дызайну
	

	9.
	Майстар па стварэнні кліпаў
	

	10.
	Мадэльер высокага ўзроўню, стваральнік моды ў адзенні.
	



№61. Выявіце ў сказах Максіма Танка перыфразы і падбярыце аднаслоўныя сінонімы да іх. Запішыце.
	1. Я пастаяў хвіліну на рагу вуліцы, па якой, не спяшаючыся па тратуарах, да самых трамвайных рэек плыў людскі паток. 2. І доўга слухаў я, пра што гаварылі крылатыя госці на мове сваёй. 3. Каб да мёду не дабраўся баравы ласун кудлаты, дзед зрабіў калісьці вулей на лесавіка падобны. 4. Усё больш і больш у небе рэактыўных журавоў, і штучных зор, і спадарожнікаў, і смогавых аблокаў. 5. Прывет табе, зямля Тараса, пявучая зямля братоў, туды плывуць напевы нашы на крылах сонечных вятроў.

№62. Шляхам перастаноўкі літар утварыце новыя словы Запішыце парамі. 
Узор: сакрэт – трэска.
	амлет – 
	недабраны – 

	астатак – 
	намазка – 

	увязвацца – 
	пакачаць – 



№63. Параўнайце наступныя рускія і беларускія словы, аб’яднаныя гістарычнай агульнасцю кораня: опыт – вопыт, устрица – вустрыца, льготный – ільготны, ржаной – аржаны, она – яна. Запішыце, якія канкрэтныя фанетычныя прычыны абумовілі іх фармальнае разыходжанне.

№64. Запішыце, якім членам сказа з’яўляюцца выдзеленыя курсівам словы і ў якім склоне яны стаяць, паводле аўтарскай задумы. 
1. Гарадскія бібліятэкі павінны забяспечваць усім неабходным спецыяльныя базы кніжнага гандлю.
2. Творчасць Янкі Купалы, Якуба Коласа і Максіма Багдановіча можна аб’яднаць. Гэта дазваляе зрабіць уклад, унесены імі ў развіццё беларускай мовы.
3. У конкурсе юных музыкантаў прынялі ўдзел выхаванцы многіх вядомых кампазітараў. Аднак першы прыз атрымала вучаніца Свірыдава.
4. Карэджыа называюць заснавальнікам пармскай школы жывапісу Антоніа Алегры.
5. Ратуша – будынак, у якім размяшчаліся органы гарадскога самакіравання.

№65. Прааналізуйце сказы і выявіце, якая часціна мовы ў другой канструкцыі ўжыта няўдала. Патлумачце свой выбар.
	Шмат якія кнігі ў вясковай бібліятэцы былі старымі, парванымі. Настаўніца вырашыла сказаць дзецям, што іх трэба берагчы.

№66. Прачытайце сказы і выявіце фактычныя памылкі. Зверху памылкова ўжытых слоў і словазлучэнняў запішыце правільныя. 
	1. Багатая куцця ў славян (шчадраванне) вызначалася сапраўдным багаццем абрадавых страў, з якімі ў старажытнасці звязвалі надзею на дабрабыт і здароўе сям’і.
	2. У беларускай архітэктуры флігель з’яўляецца значнай мастацкай дэталлю завяршэння вільчыка даху, шатра, купала і інш.
	3. У перакладзе з грэчаскай мовы філаматы – тыя, хто любіць дабрачыннасць.
	4. Першы твор Максіма Багдановіча – рамантычная паэма “Музыка” – быў надрукаваны ў часопісе “Наша ніва” ў 1917 годзе.
	5. Асноўная задача першага ў гісторыі беларускай лексікаграфіі шматтомнага арфаграфічнага слоўніка беларускай мовы (т.1-5, 1977-84) – адлюстраванне лексіка-семантычнага стану беларускай літаратурнай мовы ад пач. ХХ ст. да 1970-х гг. 

№67. Запішыце назоўнікі ў прапанаваных формах.
	Назоўны склон, адз. лік
	Родны склон, адз. лік
	Родны склон, мн. лік

	выхавацелька
	
	

	шасцярня
	
	

	грэбень
	
	

	рагавень
	
	



№68. Даследчыкі неаднаразова падкрэслівалі, што лагічны націск такі ж факт пісьмовага маўлення, як і вуснага. Без правільнага распазнавання ў тэксце лагічнага націску немагчыма правільнае разуменне перадаваемай думкі. Падкрэсліце ў сказах словы, на якіх трэба зрабіць лагічны націск для адэкватнага разумення сказа. Запішыце гэтыя словы ў пачатковай форме.

	Сказы
	

	1. У перыяд разробленасці ўзнікаюць дыялектныя адрозненні, а ў перыяд цэнтралізацыі – згладжваюцца.
	

	2. У адных пісьменнікаў партрэт даецца больш падрабязна, у другіх – маўленчая характарыстыка.
	

	3. Справа мы збіралі камні, злева – універсітэт.
	

	4. Гогаль спачатку параўноўвае Сабакевіча з мядзведзем, а потым называе гэтым словам.
	

	5. Канец паказвае, што кожны можа. (Прыказка)
	



№69. Замест пропускаў запішыце словы, значэнне якія адпавядае кантэкстуальным перыфразам у вершах Максіма Танка. 
	Узор: __________ – раскіданая сейбітам пшаніца, каб, летучы ў далёкі вырай позні, было чым пералётным птахам пажывіцца. 
	Зоры – раскіданая сейбітам пшаніца, каб, летучы ў далёкі вырай позні, было чым пералётным птахам пажывіцца. – 

	1. Ля ракі пенсіянеры –рыбакі ______________ – пругкія антэны – ўбілі ў глей і глядзяць, як ціха кружаць паплаўкі, і як золак разгараецца ў імгле. 
	2. __________________ – гэта застылыя горы маўчання, помнікі шхунам разбітым і іх маракам. 
	3. __________________ – першыя ластаўкі вясны. Пад яе сонечнымі ласкамі яны пачынаюць плакаць. 
	4. Гэй, __________________ – жалезны мой конь, паспяшай! 
	5. ______________________ на лістах рабой бярозкі камусьці ліча шэрыя гады. Скажы мне, варажбітка баравая, мо чула дзе ці, можа, знаеш ты; калі да нас свабода завітае, калі з астрогу вернуцца браты? 

№70. Назоўнікі рот, вочы з’яўляюцца назвамі частак твару чалавека. Запішыце ў алфавітным парадку яшчэ 10 назоўнікаў, якія адносяцца да гэтай тэматычнай групы.

№71. Запішыце ў алфавітным парадку, як беларусы называюць пальцы на руцэ.

№72. Наступныя словы размяркуйце па лексіка-семантычных групах (ЛСГ). Укажыце прыкмету, пакладзеную ў аснову групоўкі слоў.
Думаць, нос, абібок, горкі, сабака, чорны, шафа, самалёт, стэлаж, грудзі, лодар, успомніць, чырвоны, рука, уявіць, шыфаньер, патыліца, шніцэль, веласіпед, кіслы, белы, кот, калена, аўтобус, марыць, біфштэкс, кабыла, салодкі, вуха, сервант, маруда, карычневы, пельмені, няўмека, катэр, меркаваць, прэсны, карова, паліца, салёны, рот, параход, аранжавы, ростбіф, авечка, сіні, плоў, працаўнік, галава, верталёт, галубцы, фіялетавы, жывот, плячо, гультай, каза.

№73. Запішыце ў алфавітным парадку пяць назоўнікаў, якія б мелі значэнне ‘месца, дзе штосьці расло’.

№74. Прачытайце сказы. Замест тлумачэння слоў, што пададзена ў дужках, запішыце ў пачатковай форме словы, якія адпавядаюць прыведзеным значэнням.
	1. Над зацягнутым (1. зялёнай паверхняй з водарасцей, якой пакрываецца застаялая вада) і (2. жабінай ікрой) берагам сажалкі да самай вады схіліліся старыя дуплаватыя вербы. Да самых местачковых хат падышла паводка, заліла (3. лугі у пойме ракі) і грады, двары і нізкія вуліцы, (4. месца каля вёскі, дзе пасецца жывёла, птушка) і зарэчныя лугі, далёкія (5. наносны пясчаны пагорак), затапіла астравы, лазнякі і алешнікі, далёкія дубы па самую макаўку стаяць у вадзе (С. Грахоўскі).

№75. Сярод прапанаваных слоў ёсць чатыры, якія абазначаюць даўнія беларускія меры антрапаметрычнага паходжання. Выпішыце гэтыя словы і ўкажыце, якое значэнне яны мелі ў старабеларускай мове.
	Шнур, прут, вярста, локаць, загон, валока, сажань, міля, цаля, бочка, вядро, кварта, пядзя, тузін, кош, кубел, чвэрць, пуд.

№76. Выпішыце слова, якое мае значэнне ‘чалавек, які ненавідзіць усё англійскае’: англаман, англасакс, англафіл, англафоб, англіцызм.

№77. Складзіце са слоў сказы і аб’яднайце іх у тэкст. Запішыце. Вызначце стыль і тып маўлення. Укажыце сродкі сувязі сказаў.
Заўвага. Прыназоўнікаў няма. 
	Дзіўна, што, нас, далёкія, часы, зараджэння, гісторыя, чалавецтва, не, дайсці, ніводны, сведчанне, боль, шчасце, і, пакута, чалавек, закаханы. Колькі, наскальныя, малюнкі, ці пісьмёны, ні, згадваць, колькі, выявы, касцяныя, або, гліняныя, пласцінкі, знакі, старажытныя, пісцы, адшуканых археолагі, ні, праглядваць, колькі, берасцяныя, граматы, або, старыя, пергаменты, ні, вывучаць, нідзе, не, адшукаць, і, след, той, пачуцце, які, выжываць, і, выжываць, душа, чалавечы. Княжыя, рахункі, пісьмы, купцы, запісы, ўраджай, збаны, і, зброя, нататкі, колькасць, паланёныя, час, чарговы, сеча, запісы, купля-продаж, зерне, і, віно, просьба, ўсемагутны, Бог, паспрыяць, справа, а, то, і, падман, гэта, ёсць. А, просьба, да, другі, сэрца, чалавечы, а, прызнанне, шчаслівы, або, пакутны, пачуцце, сваім, няма. Ці, то, таму, што, ўсведамленне, гэты, пачуцце, прыйсці, людзей, пазней, ці, то, таму, што, любы, пачуццё, перамагаць, нязменны, логіка, жыццё, які, быццам, знарок, скрозь, пацвельвацца, і кпіць, ён, або, заганяючы, тупік, або высмейваючы.

№78. Выпішыце са сказаў Якуба Коласа фразеалагізмы і патлумачце іх значэнне. 
	1. Перш чым звязваць сябе з той ці іншай партыяй, трэба ўважліва прыгледзецца, каб правільна выбраць дарогу. 2. Я зноў хачу, як і калісьці, з адкрытай, простаю душой на стык дарог знаёмых выйсці і пераклікнуцца з табой. 3. Насця нічога не сказала і толькі ўздыхнула, а Кузьма разгарачыўся, і панёсся як малады неаб’езджаны конь. 4. А жанкі глядзяць здзіўлёна, кінуць слоўка шапатком. 5. Дай бог шчасця вам і долі ўсім, хто слёзы праліваў.

№79. Якія гукі абазначаюць падкрэсленыя літары? Запішыце гукі ў квадратныя дужкі.
	1) бярозка [          ]
	5) не ведалі [          ]

	2) мундзір [          ]
	4) супрацьдымны [       ]

	3) перабежчык [          ]
	5) хрэсьбіны [       ]

	4) каўказскі [          ]
	6) cпартсмен [       ]



№80. Утварыце і запішыце прыметнікі. 
	1. без + бровы = 
	

	2. без + верх =
	

	3. без + пошліна =
	

	4. без + выезд =
	

	5. не + важнасць =
	

	6. не + спадзяванасць =
	

	7. бес + сорам =
	

	8. не + цот =
	



№81. Утварыце пяць розных словазлучэнняў ‘лічэбнік + палавіна (назоўнік)’. Замест пропускаў запішыце адпаведныя лічэбнікі.

	____________________ палаві́на
	____________________ палаві́на

	____________________ палаві́ны
	____________________ палаві́на

	____________________ палаві́ны
	



№82. Ад прапанаваных слоў утварыце зборныя назоўнікі. Запішыце і графічна абазначце словаўтваральны сродак.
	Кедр → 
	бюракрат → 

	ракушка → 
	вінаград → 

	лаза → 
	бульба → 



№83. Устаўце прапушчаныя літары і знакі прыпынку. Вызначце стыль, тып маўлення, сродкі сувязі.

Пуцявіны песняра

	Якуб Колас нарадзіўся ў маляўнічым л__сным кутку дзе векавечныя хвоі і кашлатыя елкі па__піралі неба а побач бруіліся хвалі н__стомнага Н__мана.
	Акінчыцы а потым Ласток гэта ціхія і прыгожыя м__сціны чароўнага роднага краю дзе праляглі пуц__віны паэта. Але найбольш уражанняў юна__тва было звязана з л__снічоўкай Альбуць дзе ён прачытаў першае слова склаў першы свой верш слухаў песні л__сных жаваранкаў радаваўся гулкім в__сновым навальніцам.
	Апрача д__рэктараў быў у л__снічоўцы і яшчэ адзін настаўнік дзядз__ка Антось. Натура паэтычная і шматгран__ая ён многае зрабіў каб перад вачыма кемлівага і дасціпнага пл__м__нніка раскрылася краса і веліч непаўторнай беларускай прыроды складанае і н__лёгкае с__лянскае жыццё.
	Тут у Альбуці загарэлася ў сэрцы Коласа паэтычная іскра і ніякія ліхалецці жыцця не __маглі яе пагасіць. Так у __аднямонні з’явіўся свой паэт свой п__сняр с__лянскай н__долі. Пачынаць паэтычны спеў яму дапамаглі хвалі Нёмана гоман лес__ лугавое раздол__е дзядз__кавы ка__кі ма__чыны песні і само жыццё якое настойліва стукалася ў акенца глухой л__снічоўкі.
(Паводле С. Александровіча)

№84. Выпішыце з тэксту (№83) па два сінонімы да наступных слоў:
Эфектны – ________________________________________________.
Натхніцель – ______________________________________________.
Гора – ___________________________________________________.
Мастак слова – ____________________________________________.

№85. У правы слупок табліцы запішыце словы-паронімы, якія адрозніваюцца ад папярэдніх толькі адной літарай.

	адвячорак
	
	бацькаўскі
	

	гумар
	
	бялізна
	

	адолець 
	
	вечка
	

	пачуванне
	
	вышка
	

	акраец
	
	газ 
	



№86. Запішыце беларускія адпаведнікі.
В течение зимы, прислониться к стене, обеих старых берез, не говорить об этом, благодарить маму.

№87. Запоўніце, дзе лічыце патрэбным, пустыя клеткі табліцы.
	Апошні сказ тэксту задання №83 з’яўляецца:
	1. Паводле структуры сказ – 
	

	2. Тып сказа – 
	

	3. Сродак сувязі частак – 
	

	4. Віды адносін паміж часткамі
	



№88. Пададзены прозвішчы беларускіх пісьменнікаў. Замест пропускаў запішыце іх імёны.
	Імя
	Прозвішча
	Імя
	Прозвішча

	
	Багдановіч
	
	Рымша

	
	Гілевіч
	
	Пашкевіч

	
	Дудараў
	
	Шамякін

	
	Барадулін
	
	Быкаў

	
	Дубоўка
	
	Атраховіч



№89. Шматслоўе – адна з самых распаўсюджаных памылак журналістаў. Выпішыце з кожнага сказа па адным лішнім (збыткоўным) слове. Патлумачце свой выбар.
1. На базе спартыўна-аздараўленчага комплексу БДУ “Брыганціна” завяршыла сваю работу “Зімовая школа студэнцкай журналістыкі”, дзе павышалі кваліфікацыю 200 прадстаўнікоў студэнцкіх газет. 2. Вучні проста засыпалі старшыню журы алімпіяды пытаннямі. 3. Раніцай адбылася прэс-канферэнцыя з удзелам міністра адукацыі і рэктара БДУ. 4. Усё прагрэсіўнае чалавецтва свету падтрымала мірную ініцыятыву нашай дзяржавы. 5. За якія дзесяць хвілін рэдкі дождж змяніўся праліўным ліўнем.

№90. Выявіце і выпраўце арфаграфічныя або граматычныя памылкі. Запішыце сказы ў адпаведнасці з нормамі.
1. У Дзятлава ў гонар воінаў інтэрнацыаналістаў на пьедыстал пастаўлены БМП. 2. Бясконцыя войны вяла ВКЛ з асманскай імперыяй. 3. Шэраг карцін мастака захоўваюцца ў нацыянальным мастацкім музее. 4. БДУ зьяўляецца вядучым ВНУ нашай краіны. 5. З 1957 г. вялося будаўніцтва Солігорска, дзе каля водасховішча Случ было створана тры жылых раёна.

№91. Выявіце словы, якія ўжываюцца у значэннях, не ўласцівых ім. Замяніце гэтыя словы такімі, каб сказы не супярэчылі літаратурнай норме. Запішыце.
	1. Многія студэнты і школьнікі з вялікім жаданне займаюцца ў спартыўных секцыях і гуртках мастацкай самадзейнасці. 2. Распачалася дуэль паміж шаснаццаццю камандамі на Кубак Еўропы па футболе. 3. Перад выпускнікамі вну стаіць дылема ўладкавання на працу. 4. Паводле слоў прэзідэнта, прыярытэт будзе аддавацца тым праектам, якія будуць улічваць спецыфіку мясцовага рэгіёна. 5. Майстэрня праводзіць рэстаўрацыю адзення. 

№92. Выявіце збыткоўныя (таўталагічныя) канструкцыі. Патлумачце, па якой прычыне ўжыванне кожнага выраза ў літаратурным маўленні нават у стылістычных мэтах не можа быць апраўданым.
	1. Тэхнічныя сродкі дазваляюць сёння вывучаць глыбокую бездань сусветнага акіяна. 2. Бабуля зайшла ў бліжэйшую краму, дзе набыла буханку чорнага хлеба, кілаграм цукру, кансервы і пернікі да гарбаты. 3. На дарозе ў хуткім часе паказалася кавалькада коннікаў. 4. Сабака пакусаў дзяўчынцы далонь рукі. 5. Падчас гітлераўскай ваеннай акупацыі на тэрыторыі Беларусі дзейнічалі шматлікія патрызанскія атрады.

№93. Прачытайце сказы і выявіце фактычныя памылкі. Зверху памылкова ўжытых слоў і словазлучэнняў запішыце правільныя лексічныя адзінкі або выкрасліце лішнія.
	1. Да стылістычных фігур адносяцца анафара, эпіфара, метафара, градацыя, кальцо, асіміляцыя, інверсія, антытэза, шматзлучнікавасць, шматпрыназоўнікавасць і інш.
	2. Найважнейшай крыніцай ўзбагачэння слоўніка беларускай мовы, галоўным шляхам узнікнення тэрмінаў прынята лічыць словазмяненне і словаўжыванне.
	3. Ёсць меркаванне, што Сымон Будны заснаваў у 1700 годзе ў Амстэрдаме ўласную друкарню, а ў 1708 годзе па загадзе Пятра І удзельнічаў у падрыхтоўцы рэформы рускага пісьма, узораў новых шрыфтоў.
	4. Вышэйшым органам Саюза пісьменнікаў БССР з’яўляўся пленум пісьменнікаў БССР, на якім абмярковаліся важнейшыя праблемы літаратурнага жыцця рэспублікі.
	5. Узорам трылогіі ў беларускай літаратуры з’яўляецца аповесць А.Васілевіч “Пачакай, затрымайся…”, дзе асобныя часткі (“Расці, Ганька”, “Доля знойдзе цябе”, “Новы свет”, “Пачакай, затрымайся…”) складаюць сюжэтна завершаныя аповесці, звязаныя гісторыяй галоўнай гераіні, якая паказваецца на розных этапах свайго жыццёвага лёсу.

№94. Ніжэй прыводзіцца арыгінальны тэкст класічнай рускай літаратуры (фрагмент) і яго пераклад на беларускую мову. У асобных радках перакладу зроблены пропускі. Пастарайцеся ўзнавіць версію перакладчыка або прапанаваць уласную. Пры стварэнні ўласнага варыянта дазваляецца поўнасцю змяняць радок, у якім ёсць пропуск. Галоўнае – захаванне мастацкай цэласнасці, у тым ліку рытму і рыфмы.

	Сяджу ____________ ў цемры сырой.
Арол ________________, за сцяной,
Мой сумны таварыш, махае крылом,
Крывавую ежу клюе пад вакном.

Клюе і кідае, глядзіць у вакно,
Як быццам са мною задумаў адно.
Заве і узрокам, і крыкам сваім
І вымавіць хоча: “Давай паляцім!

Мы вольныя птахі; пара, брат, пара
Туды, дзе за хмарай бялее гара,
Дзе ________________, радзіма мая,
Дзе ___________, дзе вецер... ды я!..”

Пераклад Юльяна Дрэйзіна
	Сижу за решеткой в темнице сырой.
Всормленный в неволе орел молодой, 
Мой грустный товарищ, махая крылом
Кровавую пищу клюет под окном.

Клюет, и бросает, и смотрит в окно,
Как будто со мною задумал одно.
Зовет меня взглядом и криком своим
И вымолвить хочет: “Давай улетим!

Мы вольные птицы; пора, брат, пора!
Туда, где за тучей белеет гора,
Туда, где сияют морские края,
Туда, где гуляем лишь ветер... да я!..”
А.С. Пушкін. “Вязень”.



№95. Запішыце па беларуску.
	1. Экваториальное течение.
	

	2. Изделия из нефрита и диорита.
	

	3. Иероглифическая письменность.
	

	4. Головы кайота и ягуара.
	

	5. Рыба анфиокс.
	

	6. Штат Луизиана.
	

	7. Провинция Онтарио.
	

	8. Красивая индеанка.
	

	9. Племена кайова и патайана.
	

	10. Национальный парк Йунке в Пуэрто-Рико.
	

	11. Индейский вождь Понтиак.
	

	12. Город-государство Майяпан.
	

	13. Базары в Семпоале и Киауицтлане
	

	14. Храм Эль-Кастильо
	

	15. Мореплаватель Тур Хейердал – 
	

	16. Леса Индианы – 
	

	17. течение Ойя-Сиво – 
	

	18. площадь Каласасайя в Тиауанако
	

	19. долина Огайо
	

	20. океанийские языки
	

	21. вегетарианцами майя не были
	



№96. Устаўце прапушчаныя склады (ды, дэ, дзі, дзе, ты, тэ, ці, це) і запішыце словы паслядоўна ў адпаведнасці з прыведзенымі значэннямі. 
	1) Трыкатажная тканіна з начосам для ўцяплення вопраткі.
2) Першае выступленне артыста на сцэне.
3) Хвалебны лірычны верш.
4) Ахвяраванне жабраку, бедняку.
5) Кавалак абсмажанай ялавічыны.
6) Спуск на плытах ці лодках па горных рэках.
7) Ахова; служба бяспекі.
8) Сістэма практыкаванняў для паляпшэння фігуры.
9) Пляскаць у далоні ў знак прывітання ці адабрэння.
10) Рашучае і катэгарычнае пярэчанне, заява аб нязгодзе.
	сек’юры…
…фірамб
апла…раваць
бо…стайлінг
мілас…на
пра…ст
ва…н
біфш…кс
раф…нг
…бют



№97. Устаўце прапушчаныя літары і запішыце. Патлумачце, у чым сэнс прыказак, калі іх гавораць.
	1. А..кла.. не ідзе ў ла.. . 2. Дорага лы..ка к абеду. 3. Гара з гарой не ..ходзяцца, а чалавек з чалавекам ..ыдзецца. 4. Е.., пакуль ро.. све... 5. Не можа.. пама..чы, лепей памаўчы. 6. Бачылі вочы, што куплялі, дык е..це, хоць павыла..ьце. 7. Ко..цы гулі, а мы..цы слёзы. 8. На чужым горы ..часця не пабудуе... 9. Бу..ьце як дома, але не забывайцеся, што ў гасцях. 10. А..дай рукамі, а хадзі нагамі. 

№98. Выпішыце са сказаў словы з арфаграфічнымі памылкамі. Побач запішыце словы правільна. Патлумачце напісанні.
	1. З-за лесу узнімаўся кругамі блісчасты месяц. 2. Толькі ўмей складаць ты акты, каб пасветчыць тыя факты. 3. Чаму так звалі хлопца – невядома, ці, можа, што ў свіццы ён шэрай, знаёмай. 4. У вачах Артура ўвесь дзень стаяў твар нябошчыцы. 5. Сын спіць у ложку, паклаўшы счаку на далонь. 6. Пакуль пісаў, засчабяталі за кустамі ластаўкі. 7. І часам прыежджы каторы пытае: – А хто там жыве? 8. Чарга бясконцая будзіла, я ледзь трымаўся на нагах: нібыта росчына хадзіла худая, доўгая чарга. 9. Мне снілася далёкай зоркі дрохкае святло. 10. Плач люцкі барабаны крыюць і ад посчаку глухне зямля.

№99. Прапанаваныя словы запішыце ў адпаведныя пустыя клеткі табліцы, захоўваючы арфаграфічныя нормы.
Буда, вялікдзень, ісус хрыстос, крыж гасподні, біблія, іегова, дабравешчанне, евангелле, новы запавет, гроб гасподні, алах, мухамед, святы дух, каляды, каран, стары запавет, пасха хрыстова, шыва, псалтыр, руская праваслаўная царква, рамазан, брахма, талмуд, веды, курбан-байрам, дзева марыя, вялікі пост, заратустра.

	Імёны багоў у розных рэлігіях:
	

	Словы, якія традыцыйна абазначаюць найважнейшыя рэлігійныя паняцці:
	

	Імёны заснавальнікаў рэлігій:
	

	Назвы культавых кніг:
	

	Назвах рэлігійных святаў, пастоў:
	



№100. Спішыце сказы, устаўляючы прапушчаныя літары і замяняючы дзеясловы ў дужках адпаведнымі дзеепрыметнікамі. Патлумачце правапіс суфіксаў дзеепрыметнікаў.
1. Добры.. в..рсты дз..ве н.. спыняліся не (стрымаць) жарты. 2. Дальнія хво..кі былі (зацягнуць) шыз..й ..мугой. 3. Сенажаці і пал.. (аснежыць), рэкі (высцеліць) гла..кім памостам. Во..к з гу..чару дарогай (наездзіць) б..жыць к вёсцы не (прасіць) госц..м. 4. Знаю, крыніцы (гаіць) ёс..ць на радзімай з..млі. Дал..ю захоплен (бліскаць), выс..лаў ёй дум караблі. 5. Лежачы на мяк..ай ма..чынай п..рыне пад саматканай, (выбеліць) у жлукце пос..цілкай, Аўсей пачынаў успамінаць ..ноў і ..ноў тое, што бог ведама калі было. 6. На (зачараваць) поле аб..гаюць хмараў цені. 7. І выходзіць мі.. дрэў, у патаёмную вечара пору князь апошні Літвы, у хвалях (гаснуць) зы..кага свету. 8. Да..но не (мыць), (зашмальцаваць), (зацерці) кашуля, з не..кага чужога пл..ча прыліпла да цела. 9. Ha палянцы, (парасці) шурпатым ліша..нікам, раптам кінуліся вачам разгоны маслякоў – маладых, крамяных, (блішчаць) ад расы. 10. Спалі мы, вядома, на сене .. пуні, пасяро.. в..сковай цішыні, (супакоіць) ..одарам сухой травы і (абвяць) красак. 11. Ha ас..альтавых даро..ках шасціць (апасці), яшчэ не (падмесці) лісце. 12. (Абледзянець) руча..на сонна гнала сінюю ваду. 13. Я..чэ да таго, як усё ў навакол..і апано..валася шумным лі..нем, неба над (прыціхаць) вёскай нізалі стрэлы маланак і раскол..валі разложыстыя ..дары грому. 14. Ніякая ін..шая птушка, нават (праславіць) салавей н.. можа пара..нацца ў спевах з л..сным жаваранкам. 15. На..здагон за (знікаць) чарадой, з апошніх сіл перабіраючы крыллямі, н.. дужа высока ляцеў (адстаць), (падбіць) журавок. 16. У дзіравых, (астудзіць) хатах па нача.. хадзіў вецер.








В О Д Г У К  Н А  М А С Т А Ц К І  Т В О Р

АСНОЎНЫЯ АСАБЛІВАСЦІ МАСТАЦКАГА СТЫЛЮ

	Не ва ўсіх дапаможніках і падручніках аўтары асобна вылучаюць стыль мастацкай літаратуры. Падставай для гэтага служыць тое, што мастацкія тэксты могуць утрымліваць у сабе элементы ўсіх стыляў. У школьнай практыцы мастацкі стыль разглядаецца як самастойная адзінка.

	Сфера выкарыстання і функцыя:
	мастацкая; у тэкстах выразна праследжваецца адзінства камунікатыўнай і эстэтычнай функцый, г. зн., што аўтары ставяць задачу не толькі данесці інфармацыю пра пэўную з’яву ці перажыванне, але і ўздзейнічаць на пачуцці, эстэтычныя ўяўленні чытача. 

	Падстылі:
	1) паэтычны (лірыка), 2) празаічны (эпас), 3) драматургічны (драма).

	Формы рэалізацыі і жанры:
	пісьмовая; 
раман, апавяданне, паэма, верш, п’еса і інш.


	Асноўныя рысы:
	выкарыстанне сродкаў іншых стыляў у эстэтычнай функцыі, экспрэсіўнасць, эмацыйнасць і вобразнасць.
Гэтым тлумачыцца шырокае выкарыстанне разнастайных вобразна-выяўленчых адзінак (тропаў і стылістычных фігур), якія павышаюць яго дзейнасць, дазваляюць падкрэсліць своеасаблівасць прадметаў і з’яў, выразіць індывідуальную, суб’ектыўную ацэнку, што адпавядае задачам паведамлення. 




	Тропы – гэта словы, якія ў тэксце набываюць пераносны сэнс. Яны ўзбагачаюць мову твора, надаюць яму асаблівую выразнасць. Пры дапамозе тропаў вылучаюцца характэрныя прыкметы прадметаў і з’яў, перадаюцца адносіны аўтара да таго, пра што ён піша. Да тропаў адносяцца: эпітэт, параўнанне, метафара, метанімія, сінекдаха, перыфраза, гіпербала, літота, іронія.

	ЭПІТЭТ – гэта вобразнае слова, якое заключае ў сабе мастацкае азначэнне найбольш істотных прыкмет якога-небудзь прадмета ці з’явы. Можа выражацца любой часцінай мовы. Выконвае наступныя асноўныя функцыі:
1. перадае непаўторнасць і глыбіню мастацкага бачання пісьменнікам жыцця;
1. можа выклікаць у чытача зрокавыя ўяўленні (асабліва ў пейзажных замалёўках);
1. уздзейнічае на розныя органы пачуццяў і выклікае пэўнае перажыванне.
Кудысьці белымі палямі ўздоўж аголеных бяроз, рассекшы неба правадамі , мяне цягнік паўсонны вёз. (І. Клепікаў)
А вечар чуткі, гутарлівы
Разносіць гоман, смех шчаслівы
І ў сэрцы паліць парыванні
І тчэ красёначкі кахання.
Якуб Колас
Сталыя эпітэты – гэта мастацкія азначэнні, якія ў фальклорных творах трывала замацаваліся за пэўнымі словамі і набылі ўстойлівы, традыцыйны характар: белыя ручанькі, сырая зямелька, шэры воўк, буйны вецер, зялёная дуброва і інш.

	ПАРАЎНАННЕ – гэта мастацкі вобраз, пабудаваны на супастаўленні дзвюх з’яў ці двух прадметаў на аснове іх падабенства ці адрознення. Асноўныя функцыі:
1. дапамагаюць стварыць каларытны малюнак прыроды;
1. перадаюць эмацыйную напружанасць героя; 
1. адыгрывае важную кампазіцыйную ролю.
Ты далёка, як тое, што будзе праз год, і таму я самотны, нібы параход, што на беразе ціхім, як прывід, стаіць. (В. Шніп) 
“На Беларусі пчолы, як гусі”, -- 
прыгадваў зямляк у выраі.
Р. Барадулін
Разгорнутае параўнанне – гэта супастаўленне дзвюх карцін: найчасцей пейзажную замалёўку з чалавечым жыццём:
Кукавала зязюля
У зялёным лесе,
Не згадала матуля,
Што выйдзе з Алесі.
Я. Купала

	МЕТАФАРА – прыпадабненне аднаго прадмета ці з’явы да другога прадмета ці з’явы, чым-небудзь падобнага да першага. У аснову метафарызацыі можа быць пакладзена падабенства прадметаў:
-- па колеры, -- па форме, -- па аб’ёме, -- па прызначэнні, -- па становішчы ў прасторы і часе, -- па стану, працэсу і г. д.
Сярод іншых тропаў метафара займае галоўнае месца, яна дазваляе стварыць ёмісты вобраз, заснаваны на яркіх, часта нечаканых, смелых асацыяцыях: Пацяклі, паплылі за гадамі гады (Я. Купала).
Увасабленне (персаніфікацыя) – своеасаблівая разнавіднасць метафары; такое адлюстраванне неадушаўлёных прадметаў, раслін або жывёл, пры якім яны гавораць, думаюць і адчуваюць, як чалавек: У лесе затрымаўся вечар і нанач адпачыць прылёг, калі прыціх у голлі вецер, пугач узняў перапалох (А. Астрэйка).

	МЕТАНІМІЯ – гэта троп, які ўяўляе сабой замену назвы аднаго прадмета назвай іншага прадмета, унутрана звязанага з першым па прасторавай сумежнасці, часу, прычыннай сувяззю. Гэта:
1. перанос назвы пакоя, памяшкання і пад. на людзей, якія там жывуць, вучацца, знаходзяцца: прагожы клас і клас замаўчаў; горад Гродна і Гродна прагаласаваў “за”;
1. перанос назвы пасудзіны ці ёмістасці на колькасць ці меру таго, што змешчана ў іх: чысты слоік і выпіць слоік соку; новае вядро і сабраў вядро суніц; 
1. перанос назвы дзеяння на яго вынік: напісалі дыктант і праверыць (раздаць) дыктанты; пасеў азімых распачаўся і пасевы дружна зарунелі;
1. перанос дзеяння, задання на выканаўцаў: несці варту і выставіць варту; пайсці ў разведку і разведка дакладна вызначыла месца;
1. перанос назвы матэрыялу на выраб з гэтага матэрыялу: золата не счарнее і заваявалі золата (г. зн. залатыя медалі);
1. перанос назвы дзеяння на месца, дзе гэта дзеянне адбываецца: пераход з будынка ў будынак і новы падземны пераход; 
1. перанос імя аўтара на яго творы: быў знаёмы з Мележам і чытаць Мележа і інш.

	СІНЕКДАХА – від метаніміі, заснаваны на перайменаванні прадметаў па колькасных прыкметах. Гэта значыць:
1. ужыванне назвы часткі прадмета ці жывой істоты (чалавека) замест цэлага прадмета, жывой істоты (асобы): галава каровы і ў статку 10 галоў; закрыць рот і ў хаце 4 рты;
1. ужыванне адзіночнага ліку замест множнага: у лесе паспела ягада і хутка паявіцца грыб;
1. ужыванне множнага ліку замест адзіночнага: Гарлахвацкія існуюць толькі з зёлкінымі, якія ствараюць найбольш спрыяльныя ўмовы для іх існавання (С. Андраюк);
1. ужыванне канкрэтнай назвы замест агульнай: за лета студэнты зарабілі за мяжой сваю капейку;
1. ужыванне назвы адзення, абутку замест назвы чалавека. Напрыклад, у адным з вершаў Ф. Багушэвіч сваіх персанажаў характарызуе найменнямі асобных элементаў адзення: 
Тут кажух і шынель,
І бурнос, лапсярдак,
І сурдут і мундзір,
А адзін быў і храк.

	ПЕРЫФРАЗА – троп, які нагадвае разгорнутую метанімію – назва прадмета, з’явы ці персанажа замяняецца апісаннем іх істотных рыс. Напрыклад, Я. Купала назваў свайго героя мужыка “панам сахі і касы”; В. Таўлай Кастуся Каліноўскага – атаманам мужыцкай праўды.

	ГІПЕРБАЛА – гэта вобразны выраз, у якім перабольшваюцца тыя ці іншыя якасці або дзеянні прадмета, з’явы. Функцыя гіпербалы – узмацніць мастацкія ўражанні чытача, скіраваць яго ўвагу на істотнае, найбольш важнае для выяўлення ідэі твора.
Мая далонь – пляцоўка касмадрома,
З якой увысь стартуюць караблі.
П. Макаль

	ЛІТОТА – стылісттычная фігура, супрацьлеглая гіпербале – мастацкае перамяншэнне велічыні, сілы, значэння прадмета, з’явы, падзей. 
Неўладкаваны чалавечы дом
Жывая кропля чорнага сусвету –
Зямля мая,
Зялёнае гняздо,
Адкуль вылётваюць
І птушкі і ракеты.
П. Панчанка

	ІРОНІЯ – гэта слова, ужытае ў супрацьлеглым асноўнаму значэнні. Надзвычай часта звяртаюцца да іроніі пісьменнікі-сатырыкі.
Багачы і панства,
Нашы “дабрадзеі”!
Мы на суд вас клічам,
Каты вы, зладзеі!
Я. Колас



	Стылістычныя фігуры -- вобразна-выяўленчыя сродкі, утвораныя сінтаксічна. Да іх адносяцца:
· інверсія (размяшчэнне членаў сказа ў адваротным, непрамым парадку з мэтай узмацніць выказванне; уласціва галоўным членам сказа, дапасаваным азначэнням, дапаўненням, акалічнасцям): Рэчка мутная. Мільганулі дзе-тры плоткі. Каля берага мармычуць жабы, збіраючыся нераставаць. З абалоння ў раку булькоча ручаёк (Я.Брыль);
· антытэза (кантрастнае супастаўленне супрацьлеглых паняццяў, думак, вобразаў, якое служыць для ўзмацнення выразнасці мовы): Ад родных ніў, ад роднай хаты, у панскі двор дзеля красы яны, бяздольныя, узяты ткаць залатыя паясы (М.Багдановіч);
· анафара (паўтарэнне аднолькавых слоў, выразаў, гукаў у пачатку сказа): У цёмным небе – хараводы сіняватых зорак, у цёмным небе свеціць месяц залатым сярпом (М.Багдановіч);
· эпіфара (паўтарэнне аднолькавых слоў, выразаў, гукаў у канцы сказа);
· паралелізм (аднолькавая сінтаксічная пабудова суседніх сказаў або ўрыўкаў): Над ракою ў спакою зацвітала каліна; у сяле за ракою вырастала дзяўчына (Я.Купала);
· умаўчанне (абрыў фразы, які звычайна абазначаецца шматкроп’ем і ўказвае на незакончанасць або перапынак у выказванні, выкліканы хваляваннем гаворачага або нечаканай неабходнасцю пераходу да іншай тэмы).
Месяц – камень, магніт астранома, 
Не схаваная ў час навагодняя цацка,
Учарашнія ўсёдаравальныя промні,
Танны згублены гузік салдацкі…
Адам Глобус

ПРЫКЛАДНЫ ПЛАН ПРАЦЫ НАД ВОДГУКАМ

1. Уважліва прачытаць верш цалкам з МЭТАЙ – выясніць першае сваё уражанне ад яго і запісаць: 
– спадабаўся ці не, бо…
– зразумелы ці не, бо…
– чаму (ці каму прысвечаны)
– актуальны для сучаснасці ці не, чым актуальны.

2. Уважліва прачытаць па сказах (строфах), МЭТА:
-- вызначыць структуры сказаў, каб зрабіць выснову тыпу: (Увесь твор складаецца з пяці простых ці пяці складаных, складаназалежных сказаў у якіх і сканцэнтравана асноўная думка пра…

	-- вызначыць наяўнасць вобразных сродкаў: ТРОПЫ ці СТЫЛІСТЫЧНЫЯ ФІГУРЫ; 
	– кантэкстуальнае значэнне слоў;
	– мікратэмы кожнага абзаца (страфы);
	– уражанні ад кожнай страфы
	– кампазіцыю твора (кальцавая ці не, ці паслядоўнасць думак)

	3. Устанавіць цэнтральны вобраз і адносіны аўтара да яго:
	– колькі разоў паўтараецца ў творы;
	– якімі сінонімамі ці перыфразамі замяняецца;
	– якія эпітэты акружаюць яго.
	– што проціпастаўляецца яму ў творы.

	4. Вызначыць тэму і ідэю твора, раскрыццю якіх і падпарадкаваны ўсе сродкі.
	Тэма – пра што, чаму прысвечаны … (Верш прысвечаны паказу…
	Ідэя – тое, што сцвярджаецца. (Аўтар сцвярджае думку пра … )

	5. Скласці ПЛАН тыпу:
Уступ:
	-- што я знаю пра аўтара
	-- чым мне падабаюцца яго творы
	-- што мне вядома пра тэму і праблему, ўзнятыя аўтарам;
	-- якіх я ведаю яшчэ аўтараў і іх творы па гэтай тэме;
ГАЛОЎНАЯ ЧАСТКА
1) Тэма верша і адносіны да яе аўтара з указаннем канкрэтных лексічных адзінак, якія пацвярджаюць сказанае;
2) Ідэя верша.
2) Раскрыццю тэмы падпарадкаваны – цэнтральны вобраз(ы). Адносіны аўтара да іх;
3) Адметнасць структуры твора (колькі частак, якія, што гэта дае)
4) Танальнасць верша (гучыць аптымістычны ці не, падабаецца ці не) 
ЗАКЛЮЧЭННЕ
1) актуальнасць, запатрабаванасць, своечасовасць твора для сучаснасці, бо дазваляе …

	5. Напісаць ВОДГУК

УВАГА! Адносіны аўтара выражаюцца:
1) словы з суфіксамі суб’ектыўнай ацэнкі;
2) словы з адмоўнай ці станоўчай канатацыяй (валацуга, махляры, развалюха)
3) прыметнікамі-эпітэтамі;
4) параўнаннямі;


ТЭКСТЫ ДЛЯ НАПІСАННЯ ВОДГУКАЎ

Адмаўлялі маю радзіму,
Ганьбавалі з усіх бакоў
Краем лапцяў і курадыму,
Краем невукаў і жабракоў.

А цяпер, драпежныя, дзеляць,
Як вялікі каштоўнейшы прыз,
Фаліянты старыя, што ў келлях
Мае продкі спісалі калісь.

У вялізных шумных сталіцах,
Дзе шукаць цяпер адрасы?
Як палонныя, на паліцах
Дрэмлюць слуцкія паясы.

Аж трымцяць, трымаючы дзверы.
Для забаў
			– хай зайздросціць Парыж! – 
У калекцыі мільярдэра
Ефрасінні Полацкай крыж.

Ім хацелася, мецэнатам,
Тых калекцый папоўніць груз:
У свае заморскія шаты
Залучыць саму Беларусь.

Адабраўшы даўняе гора, 
Зрабаваўшы слёзы і пот, 
Захацелі, каб на гісторыю
Назаўжды забыўся народ.

Вось чаму столькі год радзіму
Ганьбавалі з усіх бакоў
Краем лапцяў і курадыму,
Краем невукаў і жабракоў.
Вольга Іпатава

	Тэма верша – лёс Беларусі і яе культуры; ідэя – сцвярджаецца трагічнасць лёсу Радзімы; тып маўлення – разважанне з элементамі апавядання (першая страфа тэзіс, затым доказ, апошняя страфа – вывад).
Лексічныя сродкі
	Эпітэты: каштоўнейшы прыз, шумных сталіцах, даўняе гора. Функцыя: перадаюць мастацкае бачанне аўтарам жыцця.
	Увасабленне (персаніфікацыя) – дрэмлюць слуцкія паясы. Функцыя: паказаць уласнае стаўленне і стаўленне ўсіх беларусаў да сваіх святынь.
	Параўнанні: як вялікі каштоўнейшы прыз, фаліянты старыя; як палонныя, ... дрэмлюць слуцкія паясы. Функцыя: паказаць стаўленне да святынь беларускага народа драпежных мільярдэраў і калекцыянераў.
	Перыфразы: Краем лапцяў і курадыму, Краем невукаў і жабракоў называлі мецэнаты Беларусь. Функцыя: паказаць стаўленне да нашай радзімы сучасных “дабрадзеяў”.
	Іронія, г. зн.слова, ужытае ў супрацьлеглым асноўнаму значэнні: Ім хацелася, мецэнатам, Тых калекцый папоўніць груз. Функцыя: выказаць уласнае, аўтарскае стаўленне да такіх асоб, паколькі прамое значэнне слова мецэнат – гэта багаты апякун навук і мастацтваў.
	Метанімія: слова Парыж у вершы з’яўляецца назвай не столькі горада, колькі назвай той багатай часткі людзей, якія прывыклі выхваляцца адзін перад другім сваімі набыткамі. Слова Беларусь – гэта не толькі тэрытарыяльная назва, але і край багаты культурай, традыцыямі. Словы гора, слёзы і пот з’яўляюцца характарыстыкамі мінулага жыцця беларускага народа, пра якое пісалі Я. Купала, Я. Колас і іншыя аўтары, характарызуючы дарэвалюцыйны быт селяніна. Згадванне іх сведчыць пра тое, што чужынцы гатовы забраць нават трагічныя старонкі жыцця, каб народ застаўся без памяці. Шумныя сталіцы – метанімія. Створаны яркі гукавы вобраз?
	Кантэкстуальныя сінонімы: каштоўнейшы прыз – фаліянты старыя – слуцкія паясы – крыж Ефрасінні Полацкай – груз; драпежныя – мецэнаты; радзіма – край лапцяў і курадыму – край невукаў і жабракоў – Беларусь

***

Людзі часта бываюць безразважнымі
І адно пра свой інтарэс дбаюць.
Прабачай ім – што будзе, то будзе.

Калі хочаш людзям дабра,
То цябе абвінавацяць у сябелюбстве
І нізкіх намерах.
А ты будзь добры – што будзе, то будзе.

Калі дасягнеш поспеху,
Знойдзеш шмат ілжывых сяброў
І яшчэ больш сапраўдных ворагаў.
Старайся дабіцца поспеху – што будзе, то будзе.

Калі будзеш адкрыты і шчыры,
Людзі пакарыстаюцца табой для сябе.
Будзь адкрыты і шчыры – што будзе, то будзе.

А нехта за адну ноч можа
Знішчыць тое, што ты будаваў праз гады.
Будуй сваё – што будзе, то будзе.

Калі знойдзеш спакой і шчасце,
Многія будуць табе зайздросціць.
Будзь шчаслівы – што будзе, то будзе.

Пра дабро, якое чыніш сёння,
Людзі, напэўна, забудуць заўтра.
Рабі дабро – што будзе, то будзе.

Аддавай усё, колькі можаш,
А табе скажуць, што гэтага мала.
Што будзе, то будзе – аддавай колькі можаш.

Бачыш, у астатнім рахунку
Лічыцца толькі тое, што было паміж табой 
і Богам.
Бо паміж табой ды “імі” 
І так ніколі нічога не было.
Маці Тэрэза.

Маці Тэрэза (1910 – 1997) – свецкае імя Агнэс Гонджа, албанка, заснавальніца Ордэна міласэрнасці, які дапамагае бедным і хворым людзям па ўсім свеце, – прыняла манаскае імя ў 37 гадоў. Міласэрнасць маці Тэрэзы не ведала межаў, нацыянальнасцей і рас. За сваю самаадданую і самаахвярную працу ў Індыі, а таксама ў іншых месцах катастроф і войнаў была ўганараваная ў 1979 г. Нобелеўскай прэміяй, а праз год пасля смерці (у 1999 г.) кананізаваная каталіцкай царквой. 
Прапанаваны тэкст – яе запавет кожнаму з нас, запавет, які разгортваецца паводле структуры тэксту-разважання: ёсць тэзіс Людзі часта бываюць безразважнымі / І адно пра свой інтарэс дбаюць, аргументацыя (астатні тэкст) і выснова Лічыцца толькі тое, што было паміж табой і Богам. / Бо паміж табой ды “імі” / І так ніколі нічога не было.
Тэкст пабудаваны на антытэзе, дзе з аднаго боку “яны”, а з другога боку ты. Пад “імі” разумеюцца людзі (ключавое слова, паўтараецца 4 разы), твае нядобразычліўцы, непрыяцелі. Няпэўны займеннік “яны” праз паўторную намінацыю або канкрэтызуецца: ілжывыя сябры, сапраўдныя ворагі, або набывае значэнне некага невядомага: нехта, многія, або зусім апускаецца ў галоўнай ці даданай частках, якія маюць форму няпэўна-асабовага сказа (другая і перадапошняя страфа). Слова ж ты ў пачатковай форме ўжыта ў тэксце толькі двойчы, аднак ад гэтага тэкст не страчвае абагульняльнага характару, бо гэты запавет тычыцца не канкрэтнага, а любога сумленнага, працавітага, апантанага чалавека, які ў жыцці сутыкаўся з падобнымі сітуацыямі – праявамі чалавечай зайздрасці, карыслівасці і абмежаванасці. 
На прыёме антытэзы пабудаваны ўвесь змест тэксту, які ўвасабляецца праз складаныя сказы. Сэнс кожнага з іх супрацьпастаўляецца двойчы: у адносінах да папярэдняга сказа і ўласных частак між сабой.
Так, у складаназалежных сказах даданая частка Калі... (у форме абагульнена-асабовага сказа) са значэннем умовы проціпастаўляецца галоўнай выніковай частцы з наяўным ці адсутным злучнікам то. Галоўная частка-запавет (у форме абагульнена-асабовага сказа, выказнік якога ў форме загаднага ладу: прабачай, будзь, старайся, будуй, рабі, аддавай) проціпастаўляецца ўстойліваму выразу-фаталізму што будзе, то будзе (‘не варта нічога змяняць, усё высветліцца само сабой з часам’). Гэта супрацьпастаўленне маркіруецца (‘адзначаецца’) і графічна – пастаноўкай працяжніка. 
Процілегласць тваіх намаганняў і людскога стаўлення да іх увасабляецца і праз лексіку: моўныя і кантэкстуальныя антонімы (знішчаць – будаваць; дабро – сябелюбства, нізкія намеры; поспех – ілжывыя сябры, сапраўдныя ворагі; адна ноч – гады; спакой і шчасце – зайздросціць; усё – мала і пад.), і праз сінтаксічную градацыю. З аднаго боку, яна дапамагае ўзмацніць твае добрыя справы (ад памкненняў да самаахвярнасці) і людскую няўдзячнасць (ад ілжывых абвінавачанняў да замоўчвання і забыцця), а з другога боку, “надае моцы” наказу аўтаркі: прабачай ім, будзь добры, старайся дабіцца поспеху, будзь адкрыты і шчыры, будуй сваё, аддавай колькі можаш. Сінтаксічны паралелізм праяўляецца і праз анафару – адзінапачатак Калі..., і праз эпіфару – паўтор у канцы кожнай страфы: што будзе, то будзе. 
Сэнсава запавет заканчваецца радком аддавай колькі можаш, таму ён вынесены ў канец сказа, каб менавіта на яго прыпадаў лагічны націск (дзеля гэтага парушана і структура страфы). Аднак канцоўкай твора з’яўляецца апошняя страфа – аўтарскае тлумачэнне-супакаенне: Бачыш, у астатнім рахунку / Лічыцца толькі тое, што было паміж табой і Богам. / Бо паміж табой ды “імі” / І так ніколі нічога не было. Гэтаму трайному адмаўленню нададзена сіла ўмацаваць твой дух, тваю веру ў праўдзівасць абранага табою жыццёвага шляху і грамадзянскай пазіцыі, а значыць, у сваіх памкненнях, дзеях і высілках ты чысты перад сваім сумленнем і Богам.
Таццяна Рамза

КЛАДКІ
Мы ідзём па дрыгве.
Абапал тояцца прорвы, буяе
жоўтая лотаць, тоўпяцца на
куп’і пукі сітнягу.

“Нашто шукаць сваёй згубы? – 
нам кажуць старыя людзі. – 
Прыйдзе час, і яна сама, каго
трэба, знойдзе”.

Не згубы, аднак, мы шукаем,
а выйсця – з жыцця, што, не
маючы мэты, туліцца ўскрай
дрыгвянога бязмежжа, і хіба
мы прычынай таму, што вый-
сце ў ім гэтак шчыльна з’яд-
нана са згубай, а тое, што ёсць,
з тым, чаго няма?

Некалі праз дрыгву былі па-
Кладзены кладкі, і людзі тады
разумелі, к у д ы жывуць, але
даўно ўжо кладкі ўбіліся ўглыб,
засмакталіся прагнай дрыгвою,
і трэба цяпер ісці наўздагад.

Мы гразнем, мы сумняваем-
ся, мы вывяраем крокі і, калі 
раптам правальваемся ў згуб-
ную глыбіню, знаходзім гэтак 
жа раптам апірышча – страча-
нае, старое, аднятае, але ўсё 
роўна заўсёды прысутнае пата-
емна ў нашых адчайных памк-
неннях, –
к л а д к і.
Алесь Разанаў

Пытанні да верша “Кладкі”
1. Ці можна перанесці вывады твора, яго змест на нашу сучаснасць? Чаму?
2. Выявіце і ахарактарызуйце асноўны прыём, які вызначае структуру і семантыку версета.
3. Які вобраз з’яўляецца сэнсавым стрыжнем твора? Чаму?
4. Што сімвалізуюць дрыгва і кладкі?
5. У чым сутнасць жыццёвай рэчаіснасці для паэта? 
6. Прааналізуйце выкарыстаныя дзеясловы. Якую функцыю яны выконваюць у тэксце?
7. Верш называецца “Кладкі” і заканчваецца выдзеленым графічна словам кладкі. Патлумачце такую дэталь.

КОЛЕР СНЕГУ
Нічога больш рознакалёрнага,
Як узмяцелены снег,
Я не знаю.

Які ён быў сіні,
Калі замярзаў я 
Ў пакоі настылым
Ці, беспрытульны, на вуліцы!

Які быў ружовы,
Калі я страсаў яго з плеч
Той, што прыносіла шчасце!

Які ён быў чорны,
Калі замятаў
След расстання з радзімай!

Які быў чырвоны
На брустверах нашых акопаў!

Які быў іскрысты і светлы,
Калі яго дзеці
Прыносілі мне ў падарунак!

Вось так і не знаю,
Які колер снегу
Сапраўдны.
Максім Танк

МАЦІ
Пачнеш расказваць, як цябе ў дарогу
Збірала маці, кладучы ў мяшок
Хлеб чорны, сала тонкага кусок,
І як яна з няяснаю трывогай,
Замітусіўшыся, табе казала,
Што дома непатрэбна гэта сала,
Што дома можна так, не тое ў свеце, –
І вочы твае дзіўным бляскам свецяць.

А мо яна той самаю хвілінай,
Управіўшыся каля хаты ледзьве,
Спяшаецца забегчы да суседзяў,
Каб да цябе пісьмо ёй адпісалі,
Каю хустку паглядзелі, каб сказалі,
Што самы лепшы густ – у сына…

Пачнеш расказваць…
Ціха ў інтэрнаце,
І кожны ўспамінае сваю маці.
Алег Лойка

ТРЫВОЖНАЕ ВЕЧА
Звоняць трывожна ў Хатыні званы,
Быццам склікаюць на веча
Памяць вайны, раны вайны,
Боль чалавечы.
Быццам склікаюць і іх, нежывых, —
Блізкіх, някроўных і кроўных, —
Нельга быць поўнаму вечу без іх,
Веча ж павінна быць поўным.
Крыўда не ціхне… Не прыйдуць яны…
Кожная плача травінка.
Звонам тужлівым у небе званы
Звоняць памінкі.
Будзяць трывогу апошніх хвілін,
Каменем помнікаў стынуць.
Грукае ў грудзі, як звон-напамін,
Попел Хатыні.

Стогне трывога і рэхам ідзе —
Мілю мінае за міляй…
Хочацца полю, каб болей нідзе
Гэтак званы не званілі.

Звоняць, не ціхнуць Хатыні званы,
Клічуць нястомна на веча
Памяць вайны, раны вайны,
Боль чалавечы!..
Алесь Бачыла

ЧОРНЫ РОДЖАР
Мора тут няма і карабелы
Рады бруднай прыпяцкай вадзе,
Але там, дзе віўся ветразь белы,
Чорны Роджар сёння рэй вядзе.

Саснякі, пагоркі ды балота.
Рэшткі хат украплены ў пейзаж.
Людзі Флінта ў моры Герадота
Узялі жыццё на абардаж.

Белы ветразь мрояў і надзеі
Знік у хвалях, мабыць, назаўжды.
Калыхнуў імглу, што не радзее,
Чорны Роджар смутку і жуды.

Тут фарватар мелямі багаты
І прапалі бакены ў туман.
Вам здабычу не спажыць, піраты,
Вас чакаюць буры, капітан.

Вецер сціх, ды мала суцяшэння.
Боль цячэ па выспах, па дрыгве.
Чорны Роджар да свайго крушэння
На агні Чарнобыля плыве. 
Віктар Гардзей

ДЗВЕ ЭПОХІ
Дачарнобыльская эпоха!..
Пяцігодкі – у тры гады…
Абскакаць захацелася Бога
І героямі стаць назаўжды.

Пасадзілі сады ўверх карэннем
Пасярод пыльных бур, мерзлаты.
Пяцігодка для ўроду… Нядрэнна!
Мала, плён каб сабраць, тры гады.

Мала ў лозунг і колер паверыць,
Нельга невукам верыць, лгунам.
І даўжэла-вышэла з паперы,
З абясцэненых бляшак сцяна.

За сцяной гэтай не ўратавацца
Ад сумлення і стронцыю. Жах!
Як дрыжэла зямля ад авацый –
Так Чарнобыля дол задрыжаў.

З-пад чыноўнікаў крэслы ён выбіў,
Раскалоў, скасабочыў сцяну…
…Паміж крыўдай і праўдаю – выбух.
Між эпохамі – пах палыну. 
Мікола Трафімчук

МУЗЕЙ ІВАНА МЕЛЕЖА
Глінішча. Мокры сняжок
З дробным дажджом перамешаны.
Веснічкі. Новы дамок,
Зрублены ў памяць пра Мележа.

Мы адкрываем музей –
Жыццяпіс з творчасцю слаўлены.
свет і шырэй і вузей
Будзе тут вам, Іван Паўлавіч.

Першымі ў двор і ў дамок
Госці здалёку запрошаны.
Мабыць, аднекуль дымок
Слёзкі збірае гарошыну.

...Дзіўна, аж стуль пра адно
Гэтыя годы ўсё думаю:
Каб вы жылі там,
Акно
Стала якое любімае?

Тое, напэўна, ў якім
Стукалі б сонцу не бавіцца.
Паадчыняўшы ў бакі,
Дыхалі б свежаю раніцай.

Ў тым ці была б навіна,
Новае што б нам даводзіла?..
Цень ваш мільгнуў ля акна,
Што на Чарнобыль выходзіла. 
Уладзімір Паўлаў

ДАРОГА Ў АЛЬБУЦЬ
Святых мясцін на свеце многа,
Але і гэтай не міні…
Іду ў Альбуць лясной дарогай – 
Ступня адчула карані.
Какорыцца,
Рабрыцца шлях твой
Ва ўсе часы,
Мой родны кут.
Вазок фацэтны гордай шляхты
Пыхліва не імчаўся тут.
І ў век ракетны, электронны
Урослай, сцішанай вярстой
Да Коласа ідуць з паклонам
Яго нашчадкі пехатой.
Шлях ціснецца паміж стваламі,
Каб ведаў кожны без прынук – 
Наш лёс, 
як дол, 
прарос вузламі
Сялянскіх спрацаваных рук.
Шлях сведчыць, што невыпадкова
Паэт жыў мазалём спярша,
Таму пад світкай шарачковай
І ўстрапянулася душа.
Мужык жывучы ўваскрэснуў,
І скінуў ён ярмо нягод,
І слова крэўнае, і песня
Сказалі: “Ёсць такі народ!”
Сюды пад небам незамглёным 
Іду з надзеяй у вачах,
Дзе Коласа дубы над Нёмнам
Жыццё трымаюць на плячах.
Сяргей Законнікаў

ШЛЯХІ ІГНАТА БУЙНІЦКАГА
Па пясчаных дарогах, па гразкіх дарогах,
Па дарогах, якім канца не відаць…
Зверху хмараў чароды.
Знізу – хвалі разлогаў.
Зверху хвошча вада.
Знізу плешча вада.

На палях ялянцу гатычныя вежы.
Верх фургона дарэмна ловіць зару…
О, якая туга, якое бязмежжа,
О, які нязнаны твой шлях, Беларусь!

Пан каморнік! Куды?
Каму гэта трэба?
Што звычайным хлопам гэтых краёў,
Ім, якія жывуць без імя і неба, – 
Тыя песні твае, тое слова тваё?!

Што ім тая забытая дзіўная вера?
Лепш бы ты, як раней, межаваў палі
І стараўся даць ім – судом і мерай – 
Хоць валоку якую панскай зямлі.

Што ім іхні лёс,
Вялікі й суровы?
Што ім, – мо ўжо адкажаш нарэшце ты, – 
Да загнанай, забітай, задушанай мовы,
Іх вялікасць першы вандроўны артыст?..

Але што гэта я?
Ёсць святло і цені.
Гэта вечна.
І вечны няроўны бой,
І таму сэрцам плачу, устаю на калені
Перад ранняй, святою магілай тваёй.
Яснай месячнай ноччу ці днём журботным
Свеціць дальнім нашчадкам яна, як маяк, 
І таму, чым мужней, неразумней, самотней, 
Тым ясней, тым велічней слава твая.

І гарэць той славе, нятленнай, шырокай,
Да апошніх, бязведамных нашых вякоў
За адну тваю спробу замест валокі
Мову людзям вярнуць і зямлю бацькоў.

Слава Першых, якія сабой заплацілі
За айчыну і слова, племя і род
І душу аддалі, каб яна ажывіла
Мёртвы гліны камяк:
Свой родны народ.
Уладзімір Караткевіч

***
Прыйшоў у хату да цябе ўвесь свет,
глабальны свет у хату ўлез са спешкай.
Камп’ютар твой, мабільнік, Інтэрнэт –
Прыемныя дзіцячыя пацешкі.
Каб адчуваў: свій чалавек і ты
між маніторных лічбаў, слоў і знакаў,
каб мог запоўніць вольны час пусты,
каб ты, як тое немаўлё не плакаў.
Мільгае ў зрэнках і далей імчыць
паслуг, сенсацый, распрананняў сумесь…
З той вечнасцю, якая ўсё маўчыць,
як хочацца душы наладзіць сувязь.
Што дасць душы камп’ютарны экран?
Душа пакуль самоціцца і ные.
Усё, што бачыць – марнасць і падман.
Учыць бы ёй ад Бога пазыўныя.
Мар’ян Дукса

Дума
Праходзім мы ў шуканнях самых розных,
У дутай радасці гатовыя старацца,
Часамі сумам паліваем розным
Мастацтва.

Адны здаволены, другія ў перамозе,
Паперад бацькі хочуць паказацца.
І гнеў і ласка на тваёй дарозе,
Мастацтва!

Няма на свеце крыўды больш балючай,
Калі над праўдай можна ўсім смяяцца,
І пачалі таптаць пятой калючай
Мастацтва.

Прапала дружба, ворагі ў завулках
Скрывілі вочы, каб не адазвацца.
На Беларусі застагнала гулка
Мастацтва.

Гурток і сход змянілі на дэбошы,
А шлях адзін – хутчэй каб падарвацца.
І выстаўляем брудныя галёшы:
Мастацтва.

Цягнік жыцця бяжыць па рэйках смерці,
А не шукаем роспачы змагацца;
Куплёнай гумачкай адважваемся сцерці
Мастацтва.

Як брыдка, сорамна, не смешна, браце,
Навошта кулачкамі падпірацца?
Бліснуць на хвілю, але ў светлай шаце
Мастацтва!

Мы гордыя, мы сілы многа маем,
Па сцежках топтаных ці нам таптацца?
Няхай звініць і плача па-над краем
Мастацтва!
Юрка Гаўрук






ВУСНАЕ ВЫКАЗВАННЕ

Рэкамендацыі па падрыхтоўцы да конкурса “Вуснае выказванне”

      Падрыхтоўка да алімпіяды – працэс адказны і сладаны. І ў пэўнай ступені вынік залежыць ад прадуманасці і планамернасці падрыхтоўкі да конкурсных заданняў. Бяспрэчна, настаўнікамі накоплены багаты вопыт у працы з  вучнямі, што арыентаваны на ўдзел у розных турах алімпіяды па беларускай мове і літаратуры. У дапамогу ім навукоўцамі прапануюцца досыць разнастайныя матэрыялы па беларускай мове для лінгвістычнага конкурса, прафесійныя рэкамендацыі па напісанні водгуку на мастацкі твор. У той жа час становіцца відавочным, што па-за ўвагай застаецца  алімпіядны конкурс “Вуснае выказванне”. Як сведчаць назіранні, менавіта ў ім  выяўляецца адсутнасць і элементарных навыкаў вуснага прамаўлення, і планамернай падрыхтоўкі да яго. Выступленні  школьнікаў часта нагадваюць адцягненае разважанне на зададзеную тэму ці  грунтоўны адказ на экзамене, бясстрасны і  звыш інфарматыўны.
         Што вуснае выказванне патрабуе толькі канкрэтных ведаў па зададзенай тэме - меркаванне спрошчанае і памылковае. Як сведчаць крытэрыі ацэнкі вуснага выказвання, у ім прадбачыцца рознабаковае выяўленне асобы  вучня. На конкурсе  ацэньваецца  яго  ўменне быць прамоўцам, здольным і зацікавіць адпаведнай інфармацыяй, і ўразіць формай яе падачы. У дадзеным выпадку вучням будзе карыснай інфармацыя па асновах  аратарскага майстэрства. Гэтыя веды можна атрымаць на занятках па рыторыцы ці  адпаведным факультатыве.
        У той жа час не выключаецца і дапамога настаўніка-прадметніка, задача якога арганізавана правесці  падрыхтоўку да  конкурса вусных выказванняў.
        Працу ў дадзеным рэчышчы рэкамендуецца арганізаваць ў некалькі этапаў:
1. Знаёмства з агульнымі патрабаваннямі да вуснага  выказвання, яго структурай. 
       На дадзеным этапе, асабліва важным для вучняў-пачаткоўцаў, неабходна даць агульнае ўяўленне пра вуснае выказванне. Неабходна патлумачыць, што    вуснае выказванне – від  працы творчага характару, блізкі па сваіх канонах да сачынення-разважання і эсэ. На адну з прапанаваных тэм неабходна даць разгорнуты адказ з выяўленнем набытых ведаў, выхаванасці,  узроставых асаблівасцей і жыццёвага вопыту.
       Важна прадэманстраваць наглядна ўзор вуснага выказвання.  У якасці прыкладу можа быць скарыстаны аўдыё- ці відэазапіс ці арыгінальнае выступленне старэйшых школьнікаў, што мелі вопыт  удзелу ў алімпіядзе. Важна пазнаёміць і з друкаваным варыянтам выказвання, паказаць  у ім  такія структурныя кампаненты, як уступ, асноўная частка, заключэнне, абазначыць іх суадносны аб’ём.
2. Знаёмства з крытэрыямі ацэнкі вуснага выказвання.
        У дадзеным выпадку неабходна звярнуць увагу вучняў на тыя важныя моманты як у змястоўным напаўненні, так і ў фармальным выяўленні вуснага выказвання, ацэнка якіх прапісана ў распрацаваных і зацверджаных спецыялістамі   крытэрыях. Важна звярнуць увагу на асобныя палажэнні крытэрыяў ацэнкі, такія, як адпаведнасць выказвання абранай тэме, лагічнасць і будова выказвання, культура маўлення, дасканаласць прамаўлення. Можна прадэманстраваць характэрныя памылкі на прыкладзе канкрэтнай вуснай прамовы. На дадзеным этапе неабходна звярнуць увагу на правільнае разуменне тэмы вуснага выказвання, на адэкватнае яе раскрыццё.
 3.   Засваенне тэарэтычнага матэрыялу. 
         Вуснае выказванне – гэта імправізаваная прамова. Каб зрабіць яе   яркай, запамінальнай,  неабходна валодаць канкрэтнай інфармацыяй па належным афармленні ўступа, асноўнай часткі, заключэння і іншых яе паказальных момантах. Пры гэтым можна парэкамендаваць вучням  распрацаваныя навукоўцамі віды і формы выяўлення названых структурных кампанентаў прамовы.
4.  Арганізацыя працы вучняў па набыцці практычных навыкаў у  стварэнні прамовы, вуснага выказвання. 
         На дадзеным этапе прапануецца замацаванне тэарэтычных ведаў школьнікаў. Для гэтага настаўніку  неабходна падрыхтаваць  заданні, якія даюць магчымасць вучню навучыцца ствараць арыгінальны, адпаведны тэме ўступ, выбіраць належную кампазіцыйную будову для прапанаванай для працы тэмы, прадумваць варыянты заключнай часткі вуснага выказвання па канкрэтна зададзеных тэмах.
5. Праца з тэмамі вусных выказванняў.
        Як сведчаць назіранні, гэты этап часта бывае адзіным у падрыхтоўцы да вуснага выказвання. Вучні загадзя ствараюць  некалькі “хатніх” нарыхтовак па тэмах вусных выказванняў, якія могуць быць прапанаваны на алімпіядзе. На жаль, падобная, па-свойму прадуктыўная праца не здымае, а, наадварот, стварае шэраг праблемных момантаў у конкурсным выступленні. Вучні, прывязаныя да канкрэтнай, падрыхтаванай імі тэмы, не могуць, а часам не ўмеюць праявіць гнуткасці мыслення, каб выкарыстаць  вядомы ім матэрыял у дачыненні да тэмы  ў алімпіядным заданні.
       Думаецца, менавіта на гэтым этапе падрыхтоўкі настаўніку неабходна  дапамагчы школьніку набыць навыкі ва ўменні правільна зразумець прапанаваную тэму, выбраць адпаведную ёй ідэйную пазіцыю, падабраць неабходныя аргументы для яе раскрыцця. Вучні павінны ўмець бачыць і выяўляць праблемныя напрамкі ў знешне блізкіх тэмах, выкарыстоўваць карэктна і прадумана вядомы ім матэрыял.  Магчыма падрыхтоўка вучнямі так званых “хатніх” нарыхтовак, інфармацыя з якіх можа быць скарыстана ў непасрэдным конкурсным выступленні.   
6. Набыццё навыкаў па арганізацыі працы пры падрыхтоўцы вуснага выказвання на алімпіядзе.
         Важнасць гэтага этапу працы тлумачыцца тым, што практыка стварэння імправізаванай прамовы ў вучняў амаль адсутнічае. На жаль, пытанню культуры вуснага выступлення мала ўдзяляецца ўвагі  і на занятках па мове і літаратуры. У канкрэтнай сітуацыі на алімпіядзе школьнікі дзейнічаюць спантанна, часта паспешліва, не да канца абдумваючы тое, пра што ім трэба гаварыць. Як правіла, вучні нерацыянальна выкарыстоваюць час падрыхтоўкі да свайго вуснага выступлення, не кажучы ўжо пра тое, што ў іх чарнавых лістах  проста адсутнічае план выступлення.
         Задача настаўніка навучыць правільна арганізаваць працу па падрыхтоўцы  імправізаванай прамовы. Падрыхтоўку вуснага выказвання па зададзеных на алімпіядзе тэмах  рэкамендуецца праводзіць у  наступнай паслядоўнасці:
· выбар тэмы;
· вызначэнне мэты прамовы;
· фармулёўка  і запіс асноўнай ідэі свайго вуснага выказвання;
· складанне плана прамовы, выбар яе кампазіцыі і аргументаў;
· шліфоўка і карэкцыя  выступлення, запіс найбольш важных фраз, імён, датаў, цытат.
        Падобная планамерная дзейнасць, як сведчыць ужо набыты вопыт, дазваляе рацыянальна выкарыстоўваць час, пазбегнуць непажаданых недакладнасцей  у форме і змесце выступлення, зрабіць яго кампактным, яркім, запамінальным.
        Набыты навык  па складанні прамовы можа быць  прыдатным і для іншых відаў дзейнасці вучняў як у час  школьнага навучання, так і ў іншых момантах.

Рэкамендацыйны матэрыял для настаўнікаў і вучняў для падрыхтоўкі да конкурса “Вуснае выказванне”:
 1. Заданні і прыкладныя тэксты для 1 этапа падрыхтоўкі.
· У прапанаваным тэксте  абазначыць галоўную думку; вылучыць уступ, асноўную частку, заключэнне; скласці план-схему дадзенага тэкста: 
 Тэкст №1   “ Мне Свіцязь начамі сніцца…”
    Як сцвярджае легенда, даўней на месцы возера быў вялікі горад. І вось здарылася так, што неяк у адзін дом зайшоў падарожны і папрасіўся, каб яго пакармілі. Але натрапіў чалавек на надта сквапную жанчыну, якая і сваім  есці шкадавала, не тое што чужым. Каб неяк выйсці з нязручнага становішча, гаспадыня вырашыла падмануць незнаёмага. Зрабіла ўсё вельмі проста — паклала яму ў торбу заместа хлеба камянёў.
    —Вось, болей нічога не маю.
    — Дзякуй і за гэта, — прамовіў чалавек. — Раз ты для мяне нічога не пашкадавала, то і я табе аддзячу.
    — Не трэба, чаго ўжо там, — пачала аднеквацца гаспадыня.
    — Ды не, вазьмі... — сказаў так і працягвае жанчыне клубок з ніткамі. Ідзі за мною і не аглядвайся, — адказвае чалавек. — Пайшлі хутчэй, толькі памятай, ні ў ніякім разе не азірайся.
    Жанчына ішла па горадзе, а за ёю набягала вада, якая заліла ўсё паселішча. Не ўтрымалася гаспадыня — усё ж азірнулася і адразу ператварылася ў камень. Ад клубка застаўся толькі канец ніткі.
    Аднойчы ля возера пастушкі пасвілі кароў. Адзін падлетак знайшоў канец ніткі і пачаў віць. Так наматаў ён цэлы клубок. І тут нечакана зірнуў хлапчук на возера — там стаяў велічны горад. Спалохаўся бедалага і шпурнуў клубок ад сябе, тады вада зноў вярнулася на ранейшае месца.
      Калі верыць паданню, так утварылася возера Свіцязь, авеянае вялікай колькасцю гісторый і легенд. Дзівоснай кропляй-брыльянтам ляжыць яно амаль у цэнтры Навагрудскага ўзвышша, за 5-6 км ад в.Валеўка Гродзенскай вобласці. Хто бачыў яго аднойчы, не забудзецца пра яго чысцютка-празрыстыя воды, прыгожае акаймленне  прыбярэжнага  пяшчанага мелкаводдзя. Не пакіне раўнадушным велічнае абрамленне возера масіўным смарагдавым кальцом лесу кіламетровай шырыні, у якім выразна выдзяляюцца  магутныя дубы-гіганты, ствараючы таямнічую засень, цяністую прахалоду.
    Калі бачыш такую прыгажосць, міжволі ўзнікае пытанне: як мог ўтварыцца такі цуд?  Геолагі сцвярджаюць, што ўтварылася возера ў выніку правалу чацвярцічных адкладанняў у падземныя пустоты. Такая думка цалкам падцвярджаецца легендай, якую ў свой час выкарыстаў А.Міцкевіч у баладзе “Свіцязь”. Гордыя свіцязяне аддалі перавагу гібелі: па іх мальбе горад праваліўся ў бездань і пахаваў заваёўнікаў. Загінулі і самі жыхары горада, але пасля наноў адрадзіліся ў выглядзе кветак, што цудоўна ўпрыгожылі возера. Часам сцвярджаюць, нібыта і зараз можна ўбачыць у прадонні вулкі затопленага горада. 
    Пра возера Свіцязь прыдумана столькі, што часам цяжка вызначыць, дзе праўда, дзе вымысел. Але ўжо не легендай можна назваць наяўнасць на возеры сапраўды дзівосных кветак, якія паэт назваў – цар-кветкі. Сапраўды, каля возера Свіцязь   можна сустрэць мноства рэліктавых раслін, якія па праву выглядаюць “па-царску”: наяда гнуткая, рэдкі прыбярэжнік аднакветкавы і інш. А яшчэ ёсць у возеры такія віды раслін, што сустракаюцца толькі на в.Ява. Рэдкі малюск, што жыве ў возеры Свіцязь сустракаецца толькі ў асобных азёрах Францыі, Бельгіі, Германіі.  А яшчэ лясы каля Свіцязі багатыя на чарніцы, брусніцы, суніцы. На тарфяных лугах можна сустрэць цікавую насякомаядную расліну – расянку круглалістую, а ў самым гушчары – рэдкую архідэю.       
     Само возера мае акруглую форму. Яго берагі на ўсім працягу нізкія, выкладзеныя пяском, зарослыя дрэвамі, на асобных участках заняты пляжамі. Здаецца, вось яно, прыдатнае для адпачынку месца, маляўнічае, утульнае. Вада ў Свіцязі, як у шклянцы, крыштальная, чыстая, уся свеціцца блакітам, аддаецца белым. Але павольна мелкаводдзе пераходзіць у ілісты схіл, што губляецца ў цёмнай глыбіні, якая  месцамі дасягае 15 м. А сама вада ў возеры прызнана вучонымі  мінералізаванай.  Ніводная рэчка не ўпадае ў Свіцязь (возера жывіцца толькі крыніцамі), а выцякае толькі адна – жвавенькая Сваротва. Пяшчотная і чулая, выцякае яна з возера, кожную раніцу спяваючы яму жаўруковую песеньку, кожны дзень радуючы сваёй шчабятлівай рухавасцю. Свіцязь у захапленні ад такога суседства: ловіць аблачынкі ў сваю гладзь, купае сонца ў сваёй купелі, узіраецца ў векавыя дрэвы, што атуляюць яе берагі. 
   Таямнічымі гісторыямі і сваёй прыгажосцю возера прываблівае шматлікіх турыстаў, вандроўнікаў. Тут праводзяцца святы паэзіі і проста прыязджаюць на адпачынак наваградчане і іх госці. Глядзіш на возера, і здаецца: плывеш сам некуды ў вялікі свет і нясеш з сабой дзіўнае адчуванне злітнасці з прыродай, родным краем, яго гісторыяй, яго веліччу.
2. Матэрыял для 2 этапа падрыхтоўкі: 
       Першы блок крытэрыяў ацэнкі вуснага выказвання мае назву “Адпаведнасць выказвання абранай тэме”. Задача настаўніка – навучыць правільнаму разуменню тэмы і належнаму яе раскрыццю. Пры знаёмстве з вусным выказваннем важна звярнуць увагу на характэрныя памылкі ў гэтым рэчышчы:
· расшырэнне ці звужэнне тэмы выказвання, адыход ад прапанаванай тэмы, перагрузка падрабязнасцямі, якія не маюць значэння для раскрыцця тэмы;
· адсутнасць задумы, асноўнай думкі ці няўменне яе раскрыць;
· няўменне адабраць патрэбны матэрыял і сістэматызаваць яго, парушаная паслядоўнасць яго падачы;
· неадпаведнасць зместу, кампазіцыі,  формы, адрасату выказвання  ці ўмовам зносін.
Для набыцця навыкаў правільнага раскрыцця тэмы прамовы можна прапанаваць наступныя ўзоры заданняў:
· У  прапанаваным тэксце вызначыць асноўную думку,  зрабіць падзел на структурныя часткі, знайсці лішняе; дапоўніць неабходнай для дадзенай тэмы інфармацыяй; паправіць недакладна выкарыстаны аргумент ці аргументы.
  Тэкст №2: “ Фальклор як мастацтва слова”
   “Ёсць ў простай яго [селяніна] думцы, ў шчырай наіўнай ноце яго песні, у яе прыродных танах якаясь невядомая любасць, чароўная сіла, якая прымушае шыбка біцца сэрца; захапляе, уракае, нават самой прастатой цешыць,” –так выказаўся некалі  Аляксандр Рыпінскі пра высокае ўздзеянне на душу чалавека народнай творчасці.
      І сапраўды, яшчэ задоўга да таго, калі мастацкае слова было зафіксавана ў помніках пісьменнасці, народ выяўляў свае настроі і думы ў песнях, казках, легендах і паданнях, якія былі першымі праявамі яго мастацкай творчасці.
       Песні, казкі, паданні на працягу многіх гадоў і стагоддзяў свайго бытавання перадаваліся, станавіліся выдатнымі творамі мастацтва. Ў іх адлюстроўваліся ўсе найважнейшыя асаблівасці народнага жыцця з самых далёкіх часоў: барацьба чалавека з прыроднай стыхіяй, яго мары, меркаванні, любоў да радзімы і нянавісць да ворагаў, глыбокі аптымізм.
       Многія фальклорныя творы ствараліся і бытавалі пры пэўных акалічнасцях – у час свят, працы. Яны суправаджалі працоўную дзейнасць чалавека (працоўныя песні), дапамагалі ў выхаванні дзяцей (песні-калыханкі, дзіцячыя песні, загадкі, казкі), перадавалі новым пакаленням жыццёвы вопыт і мудрасць (легенды, паданні, прымаўкі, прыказкі і інш.). Пашыраючыся і ў пазнейшы час, фальклорныя творы ўплывалі нават на развіцце пісьмовай літаратуры. Вусная паэзія народа заўсёды жывіла паэзію і літаратараў, і пісьменнікаў, была невычэрпнай крыніцай ідэй, вобразаў, спосабаў мастацкага адлюстравання жыцця беларускага народа.  Вусная народная творчасць – важнейшая частка духоўнай культуры народа –надзвычай добра захавалася не толькі ў памяці беларусаў, але і ў актыўным бытаванні, адыграла вялікую ролю ў нацыянальнай самасвядомасці, ў развіцці літаратуры і мастацтва; яна плённа ўплывае і сёння на працэсы нацыянальнага адраджэння. Тэрмін фальклор, які ўзнік у сярэдзіне XIX ст., у перакладзе азначае народная мудрасць. Фальклор у яго вузкім, філалагічным значэнні – адзін з відаў народнага мастацтва, які адлюстроўвае рэчаіснасць у вобразах, створаных пры дапамозе паэтычных слоў.        
     Фальклорныя творы вылучаюцца асаблівасцямі мастацкай формы. Гэта ў першую чаргу традыцыйная паэтыка, выпрацаваная народам на працягу стагоддзяў. Традыцыйная народная сімволіка, разнастайныя формы, пастаянныя эпітэты, метафары, параўнанні і іншыя віды тропаў, асаблівасці кампазіцыі надаюць вуснай паэзіі спецыяльны каларыт. Гэтыя мастацкія сродкі характэрны і для старадаўніх класічных форм народнай творчасці, і для многіх твораў, што ўзнікаюць у наш час. Не выпадкова фальклор называюць мастацтвам слова.
         Фальклор з’явіўся першай паэтычнай школай многіх выдатных пісьменнікаў. Творчасць В. Дуніна-Марцінкевіча, Ф. Багушэвіча, Я. Лучыны, А. Гурыновіча, М.Багдановіча, Я. Купалы, Я. Коласа і многіх іншых вядомых беларускіх паэтаў і празаікаў непарыўна звязана з народнай паэзіяй і па сутнасці выкарысла з яе. І вось што гаварыў Я. Купала аб фальклоры: “Кнігі  абудзілі маю фантазію… Але больш за ўсё, я думаю, зрабілі на мяне ўплыў беларускія народныя казкі, якія я чуў у маленстве… Не толькі блізкасць да народа, з якім я падзяляў і гора, і радасць, але і народная торчасць, з якой я знаёміўся, слухаючы ад блізкіх мне людзей казкі і інш., безумоўна рабіла на мяне свой уплыў у сэнсе развіцця фантазіі.”
       Асаблівае майстэрства слова праявілася ў такім старажытным жанры як замова, дзе ў слове, найперш, бачылася магічнае значэнне. Замовы  мелі чыста ўтылітарнае значынне: з дапамогай слова, магічнага дзеяння ператварыць жаданае ў рэальнасць.
    Напрыклад, Замова паляўнічага: “Вадзіца царыца, усяму свету памачніца. Як ты змываеш сырое карэнне, шэрае і белае каменне, так і змый і маю ружыну-ружніцу і булат-жалеза. Як страляе з неба Міхаіл-архангел громам і маланняй і вострай стралой і як ніхто не можа ўняць ні грома, ні маланні, ні вострай стралы, так ніхто не можа ўняць і мяне, раба божага, стральца, і маю ружыну-ружніцу і булат-жалеза. А над маёй ружынай-ружніцай і булата-жалезам няма спаругання на векі вякоў.” І ў той жа час мы не можам не захапіцца хараством створаных невядомым аўтарам паэтычных параўнанняў, эпітэтаў.
     Яшчэ адным узорам духоўнага багацця і  ў той жа час моўнага майстэрства народа з’яўляюцца  прыказкі і прымаўкі. У афарыстычнай творчасці беларускага народа прыказкі і прымаўкі  карыстаюцца найбольшай папулярнасцю. Яны ярка адлюстроўвалі багаты працоўны і жыццёвы вопыт народа, яго мудрасць, псіхалогію і светапогляд, маральна этычныя і эстэтычныя ідэалы. Некаторыя прымаўкі маюць рыфмаваную форму: “Колас добра не спее, калі сонца добра не грэе”, “Пакланіся кусту, дык ён дасць хлеба лусту.”
      У многіх прыказках захаваліся словы, што зніклі з нашага штодзённага ўжытку і перайшлі у разрад рэдкаўжывальных: “Без сахі і бараны сам цар хлеба не есць.” Безумоўна, прыказкі і прымаўкі  можна назваць своеасаблівай энцыклапедыяй жыцця народа ў розныя гістарычныя эпохі.
       Сярод апавядальных жанраў беларускай вуснапаэтычнай творчасці шырынёй ахопу жыццёвых з’яў, глыбінёй абагульнення, яркасцю створаных вобразаў вылучаюцца казкі. Казкі як  творы сапраўднага мастацтва задавальнялі эстэтычныя запатрабаванні народа і ў той жа час былі важным сродкам пазнання навакольнага свету і абагульнення працоўнага вопыту многіх пакаленняў, а таксама сродкам выхавання.
       Сваю мастацкую ролю мае ў нашай народнай культуры прыпеўка – невялікая лірычная песенька, якая складаецца з чатырох радкоў і выконваецца на які-небудзь сталы матыў.  Паэтычнае мастацтва народа дасягае тут выключнага ўмельства: у трапных выразах выяўляецца мудрае назіранне, трапная ацэнка. Прыпеўкі лёгкія да запамінання, што сказалася на папулярнасці іх бытавання: 
                   А скрыпачка, далі бог, Не жалей жа маіх ног!
                   Мае ножкі не баляць, Яны хочуць пагуляць.
                   Эх, колькі ж нас –Адна жменечка!  Пагуляем жа харашэнечка.
     У заключэнне можна зазначыць , што беларуская вуснапаэтычная творчасць – важная частка духоўнай культуры нашага народа. Здаўна служыць яна магутным сродкам вобразнага пазнання жыцця, праўдзіва адлюстроўвае думкі,  памкненні і спадзяванні народных мас, садзейнічае выхаванню іх эстэтычных густаў і ідэалаў. На працягу многіх стагоддзяў вуснапаэтычная творчасць была амаль адзінай формай выражэння духоўнага жыцця людзей: яна з’яўлялася і з’яўляецца неад’емнай часткай культурнай спадчыны народа, яна спадарожнічае чалавеку на працягу ўсяго яго жыцця.                                    

   Тэкст №3: “Беларускамоўныя часопісы і газеты”
   Некалі наш беларускі паэт Ф.Багушэвіч са скрухай заўважыў у сваёй прадмове да зборніка “Дудка беларуская”: “ Што ж мы за такія бяздольныя. Якаясь маленькая Булгарыя – са жменя таго народу – якіясьці Харваты, Чэхі, Маларосы і другія пабратымцы нашы і ружны зброд маюць па-свайму пісаныя і друкованыя ксёнжачкі і газэты, і набожныя, і смешныя, і слёзныя, і гісторыйкі, і баячкі; і дзеткі іх чытаюць так, як і гавораць, а ў нас як бы захацеў цыдулку ці да бацькі лісток напісаць па-свойму…дык як дурня абсмяялі б!”
      Сапраўды, на той час, калі жыў пісьменнік сітуацыя была менавіта такая – не было на Беларусі ніводнай афіцыйнай газеты ці часопіса на роднай мове, ды і сама мова існавала ў ХІХ ст. найбольш у вуснай форме, як закінутая крыніца, зрэдку прабіваючыся  на свет сціплымі зборнікамі вершаў ці  вершаванымі апавяданнямі. 
      Але час ідзе. Змяніліся абставіны, змянілася сітуацыя з беларускай мовай, і сёння мы можам гаварыць, што, як і многія  з высокаразвітых краін, Беларусь мае дастаткова вялікую колькасць перыядычных выданняў  на роднай мове.
      Можна заглянуць у гісторыю станаўлення беларускай перыёдыкі. У гісторыі культуры Беларусі пач. ХХ ст. пакінулі свой знакавы газеты “Наша доля” і “Наша Ніва”, да выдання якіх спрычыніліся такія знакавыя асобы нацыянальнай гісторыі браты Іван і Антон Луцкевічы, Янка Купала, Якуб Колас і інш. Газеты не толькі спрыялі станаўленню  беларускай літаратуры і культуры, у іх знаходзілі адбітак многія важныя моманты жыцця тагачаснага грамадства, падавалася інфармацыя, што магла зацікавіць многіх. А самае галоўнае: названыя газеты заклалі падмурак такой культурнай традыцыі, якая працягнецца і не перапыніцца часам.
        У 20-30-я гады выданне беларускамоўных перыядычных выданняў значна павялічылася. Па звестках на 1927 год на Беларусі існавала 20 перыядычных выданняў, з іх  10 выходзіла на беларускай мове. Нарэшце з’явіліся літаратурна-мастацкія выданні “Маладняк”, “Узвышшша”, “Полымя” і інш., што сведчыла пра інтэнсіўнасць творчага жыцця на Беларусі.
       Не спынілася выдавецкая справа на беларускай мове і гады Вялікай Айчыннай вайны. Пра гераізм у тыле і на фронце распавядала газета “Савецкая Беларусь”, якая выдавалася ў Маскве. А ў 1943 годзе ў акупіраваным Мінску пачынае выходзіць газета “Звязда”, якая  з таго часу  і да сённяшніх дзён ніколі не спыняла свайго існавання. Магутнай зброяй супраць захопнікаў  стаў выхад сатырычных выданняў “Раздавім фашысцкую гадзіну” і “Партызанская дубінка”. Так беларускае слова змагло аказаць выключную  падтрымку тым, хто са зброяй у руках змагаўся з ворагам. 
      Новым этапам у гісторыі беларускай перыёдыкі стала другая пал.ХХ ст. Газеты і часопісы на роднай мове маглі задаволіць густы самых запатрабаваных чытачоў. Для дзяцей і школьнікаў выдаваліся часопісы “Вясёлка”і “Бярозка”, газета “Піянер Беларусі”. Старэйшым чытачам прапанаваліся такія выданні, як газета “Звязда”, часопісы “Вожык”, “Работніца і сялянка”. Аматарам літаратуры адрасаваліся выданні “Полымя”, “Маладосць”, газета “Літаратура і мастацтва”. Шмат змястоўнага матэрыялу падавалі яны чытачу: знаёмілі з палітычным, эканамічным, культурным і літаратурным жыццём сваёй краіны і замежжа, выклікалі на палеміку, дапамагалі асэнсаваць чалавеку сябе ў вялікім сусвеце.
       І ў той жа час самым інтэнсіўным перыядам у гісторыі беларускамоўных выданняў стаў рубеж стагоддзяў. Колькасць выданняў рэзка ўзрастае. Тэма эканомікі паступова саступае месца матэрыялам аб палітычным жыцці. Урэшце, з абвяшчэннем Рэспублікі Беларусь (1991) і адменай манаполіі КПБ на друкаванае слова пачалася перабудова сеткі перыядычных выданняў, узніклі выданні самай рознай тэматыкі, што адлюстроўвалі з'яўленне новых грамадскіх арганізацый, партый і рухаў. Адной з важнейшых праблем з'явілася абмеркаванне пытанняў нацыянальнага адраджэння. Павялічылася колькасць інфармацыйных выданняў. У дадзены перыяд асаблівай папулярнасцю сярод моладзі карыстаўся часопіс “Крыніца”, што выдаваўся на беларускай і рускай мовах. Выхаду  часопіса “Першацвет” чакала творчая моладзь, дзе маглі дэбютаваць пісьменнікі-пачаткоўцы. Павялічылася колькасць аналітычных матэрыялаў і ў літаратурных часопісах  “Полымя”, “Маладосць”. 
     На сучасным этапе беларускамоўныя перыядычныя выданні з’яўляюцца неад’емнай часткай нацыянальнай культуры. Менавіта ім належыць выключная роля ў стварэнні нацыянальнага іміджу, у падтрымцы роднага слова, у развіцці беларускага мастацтва і ў тым ліку літаратуры.
     Такім чынам, як сведчыць праведзены агляд, сённяшнія беларускамоўныя перыядычныя выданні – важная крыніца інфармацыі, якая найбольш аператыўна адлюстроўвае навіны і дасягнененні ва ўсіх галінах грамадства. Беларуская перыёдыка не толькі прайшла цікавы і знакавы шлях у сваім развіцці, але і выявіла вернасць нацыянальным традыцыям, і сёння яна паспяхова вырашае ўскладзеныя на сябе задачы па выхаванні высокай духоўнай культуры народа.

· Скласці план дзвюх тэм вуснага выказвання: “Здабыткі ў жанрах драмы і камедыі” і “Тэатральныя спектаклі ў пастаноўцы беларускамоўных тэатраў.” Параўнаць кампазіцыйную схему  названых тэмаў, указаць якімі пунктамі яны збліжаюцца, якімі адрозніваюцца.
3. Матэрыял для 3 этапа падрыхтоўкі:
     Той, хто рыхтуецца да выступлення  перад слухачамі, перш за ўсё павінен для сябе вызначыць, чаго ён хоча дасягнуць сваёй прамовай. Вызначэнне мэты, гэта значыць, уяўлення аб тым агульным выніку, які павінен быць дасягнуты ў працэсе выступлення,  з’яўляецца важнай умовай  любой  добрай прамовы. 
     Вылучаюцца наступныя разнавіднасці:
· інфармацыйная мэта (пры яе рэалізацыі ставіцца задача паведаміць  слухачам новыя звесткі);
· натхняльная мэта (яе задача ўздзейнічаць на пачуцці, стварыць душэўны настрой);
· заклікальная мэта (у дадзеным выпадку вырашаецца задача схіліць да сваёй думкі, далучыць да нейкіх дзеянняў);
· пераконваючая мэта (для яе рэалізацыі ставіцца задача пераканаць слухачоў прыняць адпаведны пункт погляду).

    Для ўмення правільна выбраць адпаведную мэту для вуснага выказвання можна прапанаваць наступнае заданне:
· Для прапанаваных тэм падабраць адпаведную мэту і абгрунтаваць свой выбар:
      1.    Гісторыя і сучаснасць майго горада (вёскі).
2. Вышэй за ўсё і перш за ўсё – чалавечнасць. (Янка Брыль)
3. Калі ласка! -  нашай роднай мовы шчырыя і ветлівыя словы. (П.Броўка)
4. Той шчаслівы, хто зведаў каханне…(П.Панчанка)
5. Беларуская літаратура пра Вялікую Айчынную вайну.
6. Патрыятызм – гэта ўпрыгожанне радзімы талентамі і справамі.
7. Трымаю хлеб на стомленых руках, нібыта візу ў новае стагоддзе.
8. Родны кут у творчасці беларускіх пісьменнікаў.
9. Багацце беларускай мовы.
10. Раны гояцца часам, а дружбаю гора…(А.Куляшоў)
11. Роля роднай мовы ў выхаванні нацыянальнай свядомасці.
12. Сучасная беларуская музыка.
13. Народныя святы.
14. Літаратура ХХ ст.: тэмы і героі.
15. Расказ аднагодкам з замежных краін пра сучасную Беларусь.
16. Мой любімы беларускі паэт.
     
      Другі блок крытэрыяў ацэнкі вуснага выказвання “Лагічнасць і  будова выказвання” падразумявае ацэнку змястоўных і фармальных  адзнак структурных частак вуснага выказвання: уступа, асноўнай часткі, заключэння. На жаль, школьнікі выяўляюць дастаткова павярхоўнае веданне нормаў і параметраў гэтых складовых частак вуснага выказвання. У той жа час  важным паказчыкам добрай прамовы з’яўляецца правільна і ў належнай паслядоўнасці пабудаваная структура выказвання. Паводле агульнапрынятых канонаў тры складовыя часткі выступлення суадносяцца наступным чынам:  Уступ 10-15 %; Асноўная частка  75-85%; Заключэнне 5-10%.  Дакладная структура – неад’емная ўмова паспяховай прамовы. Задача настаўніка – даць інфармацыю пра структуру вуснага выказвання, указаць на  прапарцыянальную суадноснасць яго частак, на адпаведных прыкладах указаць на магчымыя для ўжывання ў вусным выказванні віды ўступа, заключэння, узоры магчымай будовы асноўнай часткі.
     Уступ неабходны для таго, каб устанавіць кантакт са слухачамі, прыцягнуць іх увагу, падвесці да раскрыцця тэмы. Некаторыя дапаможнікі па аратарскім майстэрстве рэкамендуюць выкарыстоўваць ва ўступе чатыры важныя элементы: - прывітанне і зварот да слухачоў; - арыгінальны зачын;  -ідэю прамовы; - тэматычна звязаны пераход да асноўнай часткі.
    Прывітанне перад выступленнем  вырашае две праблемы: дапамагае наладзіць кантакт з прысутнымі  і (калі неабходна) ўказаць на канкрэтнага адрасата, калі ён асоба вымышленая; дапамагае пераадолець хваляванне ў самым пачатку прамовы.
     Важнай умовай добрай прамовы з’яўляецца арыгінальны зачын. Можна рэкамендаваць як узор  некалькі яго разнавіднасцей:
· выказаць свае ўражанні (“Сёння для мяне вельмі радасны дзень…”);
· спаслацца на канкрэтную інфармацыю, дакладныя лічбы, што могуць быць звязаны з тэмай выказвання ( “На Беларусі 20 тысяч рэк…”);
· указаць на агульную далучанасць да нейкай праблемы (“Мы ўсе балюча ўспрымаем…”);
· стварыць яркі вобраз ( “Я ведаю такога чалавека, якога ўсе іншыя назвалі б дзіваком”…); 
· задаць рытарычнае пытанне (Ці ведаеце вы, што…?);
· расказаць цікавую гісторыю, легенду, прытчу, якая падводзіць да разумення асноўнай думкі  і тэмы выказвання (“Пра возера Свіцязь ёсць адно цікавае паданне…);
·  выкарыстаць афарыстычнае выслоўе (“Не пакідайце ж мовы беларускай, каб не ўмёрлі!” – вядомы многім беларусам заклік Ф.Багушэвіча…);
· узгадаць гістарычны факт ( “У 1863-64 гг. на Беларусі адбылося  паўстанне пад кіраўніцтвам К.Каліноўскага…).
    Пералік можа быць дапоўнены іншымі варыянтамі, але, як правіла, зручней для падобнага роду выступлення выкарыстаць зачын з прыведзеных узораў.
     Абавязковымі ўмовамі належнага выяўлення  асноўнай часткі вуснага выказвання з’яўляюцца тры важныя патрабаванні: 
          - самадастатковы змест;
     - наяўнасць аргументаў, цытат, спасылак; 
          - лагічнасць, прадуманая паслядоўнасць выкладання матэрыялу.
     У дачыненні да першага з патрабаванняў можна адзначыць, што для вуснага выказвання прыдатны самыя розныя спасылкі і аргументы, абумоўленыя прапанаванай тэмай. Важна памятаць, што як і недастатковая колькасць аргументаў, так і перагружанасць імі выказвання – гэта магчымыя памылкі пры выступленні. Улічваючы рэгламент выступлення (5-7 хвілін), можна разлічыць, што для асноўнай часткі рэальна магчымае  выкарыстанне не менш 2 - не больш 5 аргументаў.  
    Для таго, каб асноўная частка атрымала належную доказнасць, важна выбраныя аргументы падаць у належнай паслядоўнасці. У такім выпадку  рэкамендуецца  выкарыстанне адной з такіх  разнавіднасцей кампазіцыйнай будовы: 
    -хранікальная ( з захаваннем часавай паслядоўнасці); праблемная (пералік пэўных пытанняў, што адлюстроўваюць адну праблему);
    -кантрастная (аргументы  процістаяць адзін аднаму); 
    - лагічная (ад часткі да цэлага; ад простага да складанага; ад прыватнага да агульнага);
    - спіралевідная ( ад ключавой думкі да яе пашырэння);
    - праблемная (вылучэнне розных аспектаў з  аднаго актуальнага кола пытанняў);
    - пытальна-адказавая (пастаноўка пытання і адпаведны адказ).
    Заключэнне – не менш выжны элемент выказвання, чым іншыя. Невялікі па аб’ёме (5-10% ад выказвання), ён павінен быць кампактным і  змястоўным адначасова. Варта памятаць, што больш выразна выдзяляе ў выступленні заключную частку падагульняючая фраза, тыпу “такім чынам”, што з’яўляецца яшчэ адным важным патрабаваннем  вуснай прамовы.
Найбольш распаўсюджаныя варыянты заключэння:
· коратка сфармуляваныя асноўныя палажэнні;
· паўтарэнне першаснага тэзіса;
· указанне перспектыў;
· канцоўка-пажаданне;
· канцоўка-заклік. 
   Пры гэтым трэба ўлічыць, што любы з названых варыянтаў можа быць ілюстрацыйным, г.зн. сфармуляваным у выглядзе цытаты, вершаваных радкоў, крылатага выразу. Але і такая форма ўсё роўна патрабуе пэўнага падагульнення.  

4. Узоры заданняў для працы па вусным выказванні для 4 этапа падрыхтоўкі.
   Для замацавання тэарэтычнага матэрыялу можна прапанаваць вучням  наступныя віды заданняў:
· На аснове прапанаванага тэкста стварыць прамову, выбраць мэту выказвання; сфармуляваць  асноўную думку;  выбраць належную будову для асноўнай часткі; адкінуць лішняе; падабраць адпаведны ўступ і заключэнне:

     Тэкст №3 “Рэкі Беларусі”
       На Беларусі 20,8 тыс. рэк, іх агульная даўжыня 90,6 тыс. км. Рэкі належаць да вадазбораў Чорнага  і Балтыйскага мораў.. Малых рэк (да 100 км) і ручаёў (даўжыня да 10 км) 19,3 тыс., іх агульная даўжыня 48,8 тыс. км). Сярэдніх рэк - 42), іх даўжыня 6,7 тыс. км. 9 рэк маюць даўжыню больш за 500км: Бярэзіна (цячэ цалкам па тэрыторыі Беларусі), Нёман, Вілія (пачынаюцца на тэрыторыі Беларусі), Зах. Дзвіна, Дняпро, Сож, Прыпяць, Гарынь і Зах. Буг (транзітныя). 
       Найбольш распаўсюджаны на Беларусі раўнінныя малыя рэкі, якія працякаюць у адносна неглыбокіх, добра распрацаваных шырокіх далінах са спадзістымі схіламі. Яны маюць складзеныя з лёгкаразмыўных грунтоў звілістыя рэчышчы з чаргаваннем плёсаў і перакатаў, невялікія нахілы воднай паверхні, павольнае цячэнне. У межах узвышшаў даліны рэк больш выразныя, іх цячэнне больш хуткае; месцамі, асабліва ў вярхоўях, такія рэкі цякуць у ярах; іх берагі стромкія, узроўні вады пры раставанні снегу і значных дажджах могуць павышацца на 2—3 м, але затым хутка спадаць. На Поўдні Беларусі шмат рэк, якія цякуць праз балоты або маюць значныя забалочаныя ўчасткі ў складзе сваіх вадазбораў. На Поўначы Беларусі значную частку складаюць рэкі, якія выцякаюць з азёр або цякуць праз іх. За вытокі рэк звычайна прымаюць месцы, з якіх паяўляецца пастаяннае рэчышча патоку; на Беларусі гэта найчасцей крыніцы, балоты, радзей азёры. 
          Асноўная крыніца жыўлення рэк— атмасферныя ападкі, якія ў цёплы перыяд года сцякаюць непасрэдна пасля выпадзення, у халодны — намнажаюцца на паверхні вадазбораў і сцякаюць пасля раставання снегу. Для рэжыму рэк Беларусі характэрна выразнае веснавое разводдзе і параўнальна ўстойлівыя летне-асенняя і зімовая межані, якія часам парушаюцца па-водкамі ад дажджоў летам і ўчас адліг зімой. У час найбольш высокіх з іх падняцце ўзроўню вады дасягае вышыні веснавога разводдзя, шматлікія сельскія населеныя пункты і сельскагаспадарчыя ўгоддзі аказваюцца падтопленымі. 
           Зімой рэкі замярзаюць на 80 — 140 сут. Таўшчыня лёду на іх да 29—64 см, Амаль усюды бывае веснавы крыгаход. У асобныя суровыя зімы некаторыя рэкі могуць прамярзаць да дна, але гэта нехарактэрная з′ява для рэк краіны. У мяккія зімы ледаставу часам не бывае. 
            Рэкі выкарыстоўваюць як крыніцы пітнога і тэхнічнага водазабеспячэння. На патрэбы народнай гаспадаркі з паверхневых крыніц штогод адбіраюць каля 800 млн. м3 вады.На Беларусі  працуе некалькі невялікіх ГЭС (найбольшая — Асіповіцкая на р. Свіслач). Агульная даўжыня суднаходных шляхоў Беларусі 3,9 тыс. км. Найбольш развіта суднаходства на Дняпры, Прыпяці, Бярэзіне, Сажы, а таксама на Дняпроўска-Бугскім і Мікашэвіцкім каналах. Прамысловае рыбалоўства вядуць на працягу амаль 4,6 тыс. км вялікіх і сярэдніх рэк, вылоўліваюць каля 200 т рыбы штогод. Многія рэкі з′яўляюцца водапрыёмнікамі меліярацыйных сістэм, крыніцамі вады на арашэнне і абвадненне. 3 мэтамі рэкрэацыі на рэках ствараюць зоны адпачынку (Беразіно, Дняпро, Масты, Стоўбцы і інш.), курорты (Рагачоў, Ушачы і інш.). Рэкі выкарыстоўваюць як водапрыёмнікі сцёкавых вод: штогод у рэкі паступае каля 1200 млн. м3 сцёкаў. Паводле якаснага складу вады рэкі ў пераважнай большасці адносяцца да катэгорыі ўмерана забруджаных. Найбольш забруджанымі з′яўляюцца вялікія і сярэднія рэкі ніжэй прамысловых цэнтраў (самая забруджаная — р. Свіслач ніжэй Мінска), малыя рэкі каля жывёлагадоўчых комплексаў. На ПдУ, у зоне ўплыву катастрофы на Чарнобыльскай АЭС, некаторыя рэкі забруджаны радыенуклідамі, каля Салігорска — солямі з адвалаў калійных камбінатаў. Для выкарыстання водных рэсурсаў і барацьбы са шкодным уздзеяннем на рэках ствараюць гідратэхнічныя збудаванні. Мерапрыемствы па ахове і рацыянальным выкарыстанні рэк і каналаў прадугледжаны ў Водным кодэксе Рэспублікі Беларусь.

· Выкарыстаць прапанаваны матэрыял для стварэння прамовы, сфармуляваць яе асноўную думку; скласці кампазіцыйную схему, увесці прыклады, цытаты:

   Тэма №4 “Паслядоўнікі Скарыны”
    Сымон Будны – наступнік Скарыны ў справе друкавання кніг і пашырэння асветы сярод народных мас. Ён адзін з найбольш адукаваных людзей свайго часу, ведаў польскую, чэшскую, італьянскую, лацінскую, грэчаскую, старажытнаяўрэйскую мовы. Але найбольш за ўсё ён любіў сваю родную мову.
     Сымон Будны выступаў у сваіх кнігах супраць рэлігійных догмаў, заклікаў пазнаваць народную мову і мараль, змагацца за свабоднае развіццё навукі і пашырэнне ведаў сярод простых людзей.
   Адначасова з ім за некалькі сот кіламетраў ад Нясвіжа працаваў у сваёй друкарні, заснаванай у фальварку Цяпіна, на Віцебшчыне, яшчэ адзін змагар за народную асвету, аднадумец Буднага – Васіль Цяпінскі. 
    Нялёгка прыходзілася першым асветнікам, пачынальнікам і прадаўжальнікам друкарскай справы, змагарам супраць цемры і адсталасці, супраць сярэдневяковай схаластыкі. Іх параследавалі, цкавалі, кідалі ў астрог, часам нават палілі на вогнішчы.
    Такія людзі, як Сымон Будны, не маглі доўга жыць на адным месцы. У далейшым ён пакіне Нясвіж, як перад гэтым пакінуў Клецк, і ўцячэ ў Лоск. Там ён заснуе новую друкарню. Польскія ўлады схопяць Буднага і пасля пабояў і здзекаў кінуць у рэчку, каб утапіць вучонага за тое, што ён выступаў супраць цемрашальства. Але ён выратуецца.
    Карысную справу рабілі вучоныя і яго вучні. Праз колькі стагоддзяў мы будзем удзячны ім – Францыску Скарыне, Сымону Буднаму, Васілю Цяпінскаму – за тое, штоя ны першымі на Беларусі пачалі друкаваць свае кнігі. (Паводле В.Вольскага)
· Па прапанаванай схеме скласці прамову на тэму: “Тэматычная разнастайнасць паэзіі Рыгора Барадуліна”
                                   План:
1. Рыгор Барадулін – яркі прадстаўнік пакалення “шасцідзесятнікаў”.
2. “Дзяцінства, апаленае вайной” у творчасці паэта.
3. Паэтызацыя Радзімы, маці, бацькоўскай хаты ў вершах Р.Барадуліна.
4. Хараство беларускай прыроды ў паэзіі Р.Барадуліна.
5. Выяўленне псіхалагізму, глыбіні пачуццяў у лірыцы кахання.
6. Філасофскія, духоўна-рэлігійныя шуканні паэта.
7. Асаблівасці паэтычнага майстэрства Р.Барадуліна.

· Стварыць свой тэкст па адной з прапанаваных тэм, склаўшы адпаведны план, і падрыхтаваць выступленне.

А. Тарасава

Прыкладны пералік тэм

Білет № 1
1. Сцэнічнае жыццё беларускай драматургіі (на прыкладзе аднаго твора).
2. Павучальны змест беларускіх прыказак і прымавак.
Білет № 2
1. Лепшыя ўзоры беларускай грамадзянскай лірыкі (на выбар).
2. Ці сонца над табою, ці зарніцы,
    аблокі кучаравыя ці зоры, --
    люблю цябе, мой родны светлы горад,
    ціхмяна-задуменная сталіца.
                                          Васіль Жуковіч.
Білет № 3
1. Лепшыя ўзоры беларускай філасофскай лірыкі (на выбар).
2. Ідэі Адраджэння і Рэфармацыі на Беларусі.

Білет № 4
1. Лепшыя ўзоры беларускай інтымнай лірыкі (на выбар).
2. Вы, калядачкі, бліны-ладачкі,
      Ай, люлі-люлі, бліны-ладачкі.
Білет № 5
1. Лепшыя ўзоры беларускай пейзажнай лірыкі (на выбар).
2. Табе складаю шчыры свой санет,
    Прапрадзедаў маіх жывая мова, --
    Майго народа першая аснова,
    Душы яго шырокі, чысты свет!
Еўдакія Лось.
Білет № 6
1. Санет і трыялет у беларускай паэзіі: дасканаласць формы і зместу.
2. Патрыятызм – гэта ўпрыгожанне Радзімы талентамі і справамі. (Гергій Марчук).  
Білет № 7
1. Праўда вайны ў творах Васіля Быкава.
2. Раны гояцца часам, а дружбаю – гора... (Аркадзь Куляшоў).
Білет № 8
1. Нашы сімвалы.
2. Значэнне роднай мовы ў захаванні нацыянальнай свядомасці.
Білет № 9
1. Беларускі народны эпас: маральна-этычныя каноны і эстэтычныя вартасці.
2. З усіх сродкаў выхавання, якія ёсць у нас, у людзей, самым выпрабаваным і надзейным было і будзе слова. (Васіль Вітка).
Білет № 10
1. Усяслаў Чарадзей у “Слове пра паход Ігаравы”: адметнасці стварэння вобраза.
2. Развагі каля карціны беларускага мастака.
Білет № 11
1. “Жыціе Еўфрасінні Полацкай” як асноўная крыніца звестак пра беларускую асветніцу.
2. Беларуская мова сярод іншых славянскіх моў.
Білет № 12
1. Ключавыя моманты культурна-асветніцкай дзейнасці Францыска Скарыны.
2. Сучасная беларуская музыка.
Білет № 13
1. Сімвал велічы і нязломнасці ў паэме М. Гусоўскага “Песня пра зубра”.
2. Кніга, якая мяне ўразіла.

Білет № 14
1. Народныя легенды і паданні.
2. Багата, родная ты мова… А вобразы якія ў словах, А параўнанняў што за ўзлёт! (Пятрусь Броўка)
Білет № 15
1. Мастацкія адметнасці апавяданняў Яна Баршчэўскага.
2. Чалавеку патрэбна не слава, а людская увага і ласка (Сяргей Грахоўскі).
Білет № 16
1. Навум Прыгаворка як увасабленне лепшых рыс беларускага сялянства (паводле камедыі В.Дуніна-Марцінкевіча “Ідылія”).
2. Мой расказ замежным сябрам пра Беларусь.
Білет № 17
1. Ідэйны змест публіцыстыкі Кастуся Каліноўскага.
2. Трымаю хлеб на стомленых руках,
      Нібыта візу ў новае стагоддзе (Змітрок Марозаў).
Білет № 18
1. Увасабленне асноўных прынцыпаў маральнага кодэкса беларуса ў паэзіі Францішка Багушэвіча.
2. Быць вартым мінулага сваёй краіны.
Білет № 19
1. Нашы рэкі.
2. Дарагія мясціны Беларусі.
Білет № 20
1. Філасофская аснова чалавечага быцця ў творах Ядвігіна Ш. 
2. Настаўнікі — са школай застаюцца, удумлівей ад кожнае вясны.
(Сяргей Панізнік)
Білет № 21
1. Сутнасць паэтычнага крэда Янкі Купалы.
2. Заўсёды рады вітаць гасцей.
Білет № 22
1. Мая будучая прафесія.
2. Запамінальная вандроўка па Беларусі.
Білет № 23
1. Навошта пачуцці, як грошы, хаваць…(Леанід Дайнека)
2. Якім павінен быць урок беларускай мовы.
Білет № 24
1. Малюнкі сялянскага жыцця ў паэме Якуба Каласа “Новая зямля”.
2. Скарынавы кнігі.
Білет № 25
1. Тэма маладосці і кахання ў творчасці Максіма Багдановіча.
2. Беларуская казка.

Білет № 26
1. Нашы песні.
2. Беларуская газета (часопіс) сёння.
Білет № 27
1. Мастацкая дасканаласць абразкоў, лірычных мініяцюр Змітрака Бядулі (“Ля кросен”, “У заварожаных казках”, “Маці” і іншыя).
2. Назвы населеных пунктаў Беларусі.
Білет № 28
1. Выкрыццё чалавечых заган у байках Кандрата Крапівы.
2. Што не зможаш адолець адзін, -- Талака дапаможа табе!
(Леанід Пранчак)
Білет № 29
1. Сучасная беларуская паэзія ў асобах і творах, яе дасягненні (аўтары і творы на выбар).
2. Рэкі і азёры Беларусі.
Білет № 30
1. Мастацкія дасягненні сучаснай беларускай прозы (аўтары на выбар).
2. Музей расчыняе свае дзверы.
Білет № 31
1. Творчыя дасягненні сучаснай беларускай драматургіі (на выбар).
2. Змагар за народ Кастусь Каліноўскі.
Білет № 32
1. Мой любімы беларускі паэт.
2. Настаўнік – соль зямлі. (Сымон Будны).
Білет № 33
1. Вобраз маці ў беларускай літаратуры.
2. Той і шчаслівы, хто зведаў каханне... (Пімен Панчанка).
Білет № 34
1. Гісторыя Беларусі ў сучаснай прозе.
2. Мая вёска (горад) учора і сёння.
Білет № 35
1. Родная старонка ў творчасці беларускіх пісьменнікаў.
2. Кожны народ мае хаця б адзін геніяльны твор, і гэты твор – мова. (Алесь Разанаў). 
Білет № 36
1. Беларускія легенды і паданні.
2. І ўсё мілагучна для слыху майго: / І звонкае “дзе”, і густое “чаго”. (Пімен Панчанка).
Білет № 37
1. Жывёлы і птушкі ў беларускім фальклоры і мастацкай літаратуры.
2. Сучасныя аграгарадкі.
Білет № 38
1. І надышла чарнобыльская эра: Цень фантастычны жудаснага звера
Лёг на краіну з назвай Беларусь. (Змітрок Марозаў)
2. Моладзевыя арганізацыі Беларусі: гісторыя і сучаснасць.
Білет № 39
1. Неўміручы смех баек Кандрата Крапівы.
2. Вышэй за ўсё і перш за ўсё – чалавечнасць. (Янка Брыль).
Білет № 40
1. Помнікі архітэктуры ў беларускай паэзіі. 
2. Калі ласка! –Нашай роднай мовы Шчырыя і ветлівыя словы.
Пятрусь Броўка.
Білет №41
1. Класікі беларускай літаратуры.
2. Дажынкі – свята хлебаробаў.
Білет №42
1. Традыцыйныя народныя святы Беларусі.
2. Вера нашых продкаў.
Білет №43
1. Мы часта самі адчувалі, што адной кнігі мы не можам дачытаць, а другая чытаецца лёгка, ад яе нельга адарвацца. Усё ў ёй хораша, натуральна... І сакрэт гэтага майстэрства просты... (Ян Скрыган)
2. Чалавеку патрэбна не слава, а людская павага і ласка (С. Грахоўскі)
Білет №44
1. На зямлі агонь палае Вечны, ды чамусьці ў свеце не цяплей… (Уладзімір Карызна)
2. Вобраз матулі ў беларускай літаратуры.
Білет №45
1. Вялікая айчынная вайна ў гісторыі нашага народа.
2. Быць шчаслівым – гэта вельмі проста.
Білет №46
1. Што я цаню ў людзях.
2. Якой павінна быць школа будучага.
Білет №47
1. Вышэйшыя навучальныя ўстановы Беларусі.
2. Спартыўныя дысягенні беларусаў.
Білет №48
1. Піьменніцкія арганізацыі Беларусі: гісторыя і сучаснасць.
2. Беларуская мова ў Вялікім княстве Літоўскім.
Білет №49
1. Мая краіна – Беларусь.
2. Знакамітыя людзі Бацькаўшчыны.

